
У орґанизациї КУД Томислав зоз Церни, а 
под покровительством Општини Церна и Вуко-
варско-сримскей жупаниї, од 12. по 21. юлий от-
римана 45. Mанифестация „Жатвових шветочнос-
цох“. То найважнєйша културно-уметнїцка 
манифестация котра ше у Церни отимує од 1977. 
року. Пошвецена є закончованю жатвових роботох, 
а коруна шветочносци бул дефиле на котрим учас-
твовали конянїки, свадзебни кочи и машини зоз 
котрима ше робело у жатви.  

КУД „Яким Гарди“ зоз Петровцох предста-
вело ше 20. юлия у ревиялней часци, попри гор-
ватского ансамблу Тена зоз Дякова котри були но-
шителє шветочней програми. Нашо аматере ше на 

отвореней сцени Жатвових шветочносцох пред-
ставели зоз „Рускима народнима танцами“ и „Па-
стирскима танцами“, а вельочислена публика их 
наградзела зоз моцним аплаузом. Ґу наступу при-
ключел ше и ансамбл КУД 7 зоз Каштелох, котри 
ше предствел зоз танцами їх краю. Тиж так пред-
ставели ше и акробати зоз жонґлираньом лабдоч-
кох, блюваньом огня и другима схопносцами. По-
сле програми шицки учашнїки пошли на вечеру, а 
познєйше и на концерт табурового составу котри 
ше отримовал на школским стадионє. 

 
Звонко Костелник, проф.

КУД „ЯКИМ ГАРДИ“ НА ЖАТВОВИХ 
ШВЕТОЧНОСЦОХ У ЦЕРНИ

Танєц Опришки Олекси Доубуша Пастирски танци

Венчик руских танцох

Дубравку Рашлянин (народ-
зену Бесерменї), векшина Руснацох 
позна як длугорочну предсида-
тельку Союзу Русинох Републики 
Горватскей, алє ридко хто упознати 
зоз єй успихами на єй власней про-
фесийней роботи.  

Народзела ше у Вуковаре 
1964. року дзе закончела основну 
школу, а тиж так и стредню, и 
висшу економску. На Економским 

факултету у Осиєку дипломовала 
1986. року. 

У фамелиї, попри мацери, 
оца и шестри учела же у шицким 
треба буц упарти, знаходлїви, креа-
тиви и же цали живот треба учиц. 
Так зоз шестру читала кнїжки, з ма-
церу геклала, штрикала и шила, а з 
оцом вирабяла предмети зоз древа 
и подобне. 

Гоч Дубравка барз жадала 
студирац информатику и матема-
тику, оцец ю унапрямел на еконо-
мию, бо преценєл же у економским 
фаху скорей годна достац роботу. У 
тедишнї час родичи часто одредзо-
вали цо дзеци буду студирац и дзе 
ше буду школовац. Оца и мацер ше 
слухало, та так и Дубравка, без век-
шей дискусиї послухала свойого 
оца. Закончела Економски факултет 
у Осиєку, а перше роботне место єй 
було у Литокартону у Осиєку.  

Живот почал чечиц якошик 
нормално. Одала ше, народзела 
дзецко, а вец пришла война. Осиєк 
бул каждодньово моцно нападани, 
живот з малим дзецком бул прес-
тресни, а попри того и родичи би-
вали у Вуковаре. Напущела Осиєк, 
з теди єднорочним дзецком, та тиж 
так и роботу. Алє пошвидко ше 
враца назад и знова почина глєдац 
роботу. У медзичаше народзела ище 
єдного сина. 

Попри шицких фамелийних 
обовязкох, у тедишнїх повойнових 
часох, а и у часох док студирала у 
Осиєку, Дубравка була и ище вше є 
активни член КУД Руснацох з 
Осиєку. Вецей мандати була и на 
функциї предсидательки, а уж ро-
ками є член Предсидательства и мо-
жеме повесц и найвекша 
промоторка активносцох Дружтва. 

Робела у велїх подприєм-
ствох на одредзени час, а 2000. року 
достава роботу у тедишнїм Алас-
тору як главна касирка у малопре-

давательним обєкту. 

З оглядом же вше була креа-
тивна, порихтана на нови виволаня, 
так и на новим роботним месце ука-
зовала на способи за злєпшованє дї-
ловносци, цо єй надредзени 
препознали, та достава роботне 
место у управи. 

Кед Конзум превжал Алас-
тор, настава велькопредайни центер 
Велпро 2004. року, а Дубравка пре-
бера место заменїка руководителя. 
После даскельо роки преруцує ше 
до оддзелєна предаваня за предава-
тельного представнїка, а потим по-
става директорка предаваня. Од 
2021. року у подполносци пребера 
Велпро центер у Осиєку и руко-
водзи з нїм. У центре хвильково за-
няти 79 роботнїки. Центер 
сотрудзує з вецей як 700 активнима 
купцами, а у своїм асортиману по-
нука им вецей як 5000 артикли. 
Дубравка руководзи з оперативним, 
лоґистичним и предавательним од-
дзелєньом, цо подрозумює оддзе-
лєнє набавки, комисиониранє роби, 
предаванє, доставу и наплацованє 

ВИПЛАЦИ ШЕ БУЦ ВРЕДНИ, УПАРТИ И КРЕАТИВНИ

Дозелєна награда за першокласносц и 
позарядве доприношенє успишному дї-
лованю

Базилика Саґрада Фамилия у Барселони, 
Шпаньолска

Дубравка Рашлянин на роботним месце

Дубравка Рашлянин - добитнїца Конзумовей награди за першокласносц и позарядове доприношенє 
успишному дїлованю за 2024. рок

истей. Як гвари сама Дубравка – ро-
бота полна виволаньох, динамична, 
алє и барз одвичательна. 

Кед зме ше єй опитали як 
твори условия за тимску роботу, од-
витовала: – орґанизуєм рижни ак-
тивносци як нпр. Велпро тим 
олимпияда зоз рижнима тимскима 
бависками, наградами, медалями и 
друженьом занятих коло чобанцу, 
познатим паприґашу у Славониї. 
Попри того, за прешлу Вельку ноц 
орґанизовала сом змаганє у хторим 
заняти фарбели писанки, а най-
красши и їх авторе достали симво-
лични награди. За Нови рок сом 
виробела календари за канцелариї з 
мотивацийскима порученями. 

Дубравка прешвечена же 
добра комуникация, сотруднїцство 
и мотивованосц занятих доприноша 
добрим резултатом, а тимска робота 
ключна за кажду дїланосц.  

На своїм роботним месце 

уж роками витворює добри резул-
тати, а того року на Конференциї за 
занятих, хтора 28. фебруара отри-
мана у дворани В. Лисински у За-
ґребу, освоєла и награду за 
першокласносц и позарядве допри-
ношенє успишному дїлованю. 

Попри припозная и крис-
талней награди, шицки наградзени 
„Конзумовци“ освоєли и наградне 
путованє до Барцелони. 

О самей Шпаньолскей и 
Барцелони Дубравка гутори: – Тото 
путованє останє ми барз длуго у па-
метаню. Кажди дзень ше здогад-
ньем дачого з того путованя. 
Шпаньолска єдна чудесно прек-
расна жем, а Барцелона, – застано-

вює ше пребераюци по думкох, – як 
повесц з єдним словом? Потвердзує 
ше кед людзе гуторя же мушиш 
присц и видзиц, бо чежко шицки 
тоти дожица описац зоз словами. И 
предлужує – то город вичней мла-
досци и уметносци, нїкого нє може 
охабиц ровнодушним.   

Гоч нє було вельо часу, 
екипа, их 13 наградзених зоз цалей 
Горватскей, и добри водзач, допри-
нєсли же би Дубравка справди ужи-
вала у городу вичней младосци, 
култури, а понад шицкого у велїчез-
ней архитектури. Сцигли видзиц и 
шветово пазнату Саґрада Фамилия, 
манастари Монсерат, хтори главне 
святилїще у Каталониї, а чува барз 
вредни уметнїцки дїла славних и 
познатих малярох и скулпторох як 
цо Ел Ґреко, Салвадор Дали, Пабло 
Пикасо и др. Ту ше находзи и по-
зната статуа Чарней Богородици од 
Монсерата.  

Подзековна є своїм надред-
зеним же єй оможлївели таке до-
жице, бо то лєм доказ же шицко цо 
по тераз робела хтошка обачел и же 
вредзело буц упарти. 

З оглядом же Дубравка нє 
ма ище вельо роки роботи пред 
собу скорей як пойдзе до пензиї, 
вери же свойо богате искуство и 
знанє пренєше на младши ґенерациї 
и же им зоз своїм прикладом укаже 
накельо значне буц вредни, упарти 
и креативни. 

Агнетка Балатинац

ВТО тим з хторим руководзи Дубравка

Манастир Монтсерат

Додзельованє награди у „Лисинксим“ у 
Заґребе

Уж ше длугши час у Микло-
шевцох и цалей Општини Томповци 
роби на рижних проєктох злєпшо-
ваня живота жительох, ушорйованя 
валалох и модернизовня сучасного 
живота. Бешедовали зме зоз начал-
нїком Општини Томповци, Мила-
ном Ґрубачом, хтори нам обсяжно 
потолковал проєкти и плани за цалу 
Општину и за нашо Миклошевци.  

– Уж одредзени час видзиме же 
ше у нашим валалє случую вельки 
пременки, на першим месце прави 
ше нова драга Миклошевци – Ча-
ковци, преширюю ше и правя нови 
драги. Повдзце нам дацо  вецей о 
тим проєкту. 

– Тот проєкт плановани ище 
пред 20 роками, а тераз ревидирани 
пре трошки котри ше у терашнїм 
чаше звекшали, та аж того року при-
шло до реализациї зоз вельку по-
тримовку и сотруднїцством Жупа-
ниї и жупана Деканича зоз 
Општину Томповци.  

Жупанийски уряд за драги за-
почал вибудову драги вредней коло 
1.250,000 евра котри видзелєла Жу-
пания, а сама Општина видзелєла 
коло 200.000 евра, та на тот способ 
участвує як софинансиєр. 

Значне же то вибудова жупани-
йскей драги котра повязує два ва-
лали,  Миклошевци и Чаковци, а 
тиж так у плану и вибудова драги 
спрам Вуковару. Зоз тим проєктом 
жительом ше скрацує драга до су-
шедних валалох и Вуковару, цо би 

могло буц и значне за акумулацию 
и насельованє младих до валалох. 

Драга будзе у двох напрямох як 
цо правилнїки наказую, почитую ше 
шицки потребни безпечни мири 
спрам правилнїку о безпечносци, же 
би драга була безпечна за транспорт, 
цо ше окреме одноши на наших по-
льопривреднїкох, бо нова драга 
будзе без векших брегох и долїнох, 
же би ше и польопривреднїком 
котри вожа под терху оможлївело 
сиґурнєйше воженє. Барз значна и 
транспортна повязаносц медзи ва-
лалами, як и повязаносц у блїзшей 
будучносци зоз Вуковаром. 

Требала би же би робота на но-
вей драги була готова по 1. септем-
бер. Виводзач роботох Цесторад д.д. 

Тиж так, прави ше и за тераз 
найвекши паркинґ у Општини Том-
повци при теметове у Миклошевцох 
(будзе мац коло 30 места), бо поте-
раз коло теметова була польска 
драга, та теметов бул вше од вель-
кого праху, а вжиме и вєшенї од 
блата, так же од тераз будзе обезпе-

чени нови сучасни приступ.  
Ище єден барз значни проєкт у 

Општини и у Миклошевцох то ва-
лянє старих древох, бо зме праве 
прешлого року од нєпогодох мали 
вельки чкоди, кед стари древа по-
падали на хижи, струйово дроти, 
драги и други помоцни обєкти. Тиж 
так у питаню и безпечносц водовод-
ней мрежи, ґазу, струї, телефона, т.є. 
вкупней инфраструктури. 

Древа склонєти, а улїчки очис-
цени по совиту проєктанта и тераш-
нього фахового надпатраня. 

По прешлорочней нєпогоди 
велї жителє посилали молби до Оп-
штини же би ше одклонєли стари 
древа и то була єдна од иницияци-
йох же би ше апликовало за тот про-
єкт за защиту околїска. У рамикох 
того проєкту на єшень буду посад-
зени 2.000 млади древка. Виводзач 
роботи подприємство Марио д.о.о., 
а вкупна вредносц проєкту виноши 
154.050 евра. 

Фонд за защиту околїска и 
енерґетску ефикасносц софинансує 
зоз 80% средствох. Шицки младнїки 
буду плански посадзени же би ше у 
будучносци охабело места за бициґ-
листичну драгу. То по тераз и най-
векши одобрени проєкт за Општину 
Томповци зоз уложенима сред-
ствами за инфраструктуру. 

 
Предлужи ше... 

 
Соня Папуґа

Ушорйованє драгох

Ушорйованє улїчкох

Роботи на правеню паркинґу коло теметова

У МИКЛОШЕВЦОХ У ЦЕКУ ВЕЦЕЙ ПРОЄКТИ ОПШТИНИ 
ТОМПОВЦИ

Другого дня 63. Фестивала рус-
кей култури „Червена ружа” отри-
мани вечар фолклорних ансамблох 
под назву  „Одгуки ровнїни”. Ми-
шани хор Дома култури Руски Ке-
рестур под руководством Еуфемиї 
Планкош, котри провадзел Народни 
оркестер „Юлиян Рамач Чамо”, a 
под руководством Кристияна Няра-
дия отворел програму зоз гимну Ре-
публики Сербиї „Боже правде” и 
шветочну шпиванку Руснацох у Сер-
биї „Браца Русини”.  

Пoслe привитнoго слoвa пред-
сидательa Националного совиту Рус-
нацох Йоакимa Рацa, предсидателя 
Општини Кула Дамянa Миляничa 
и заменїкa покраїнского секретара 
за образованє, управу, предписаня 
и национални меншини Милинe 

Хрнчярa, зaпoчaла културна про-
грама у котрей шe руски дружтва 
представели зоз танцами и шпиван-
ками. 

Пред числену публику предста-
вели ше Дружтва – КУД „Петро 
Кузмяк” з Нового Орахова, КУД 
„Жатва” з Коцура, КПД „Иван Кот-
ляревски” з Бикич Долу, КПД „Кар-
пати” з Вербасу, КУД „Др Гавриїл 
Костельник” з Кули, КУД „Тарас 
Шевченко” з Дюрдьова, Дружтво 
Руснацох у Суботици, Руски кул-
турни центeр з Нового Саду, КПД 
„Дюра Киш” зоз Шиду и домашнї 
аматере секцийох Дома култури Рус-
ки Керестур. Єдини представитель 
зоз Горватскей було КУД „Яким Ґов-
ля” з Миклошевцох хторе ше пред-
ставело зоз старшу фолклорну сек-

цию и Женску шпивацку ґрупу.  
На тогорочней „Червеней ружи“ 

Миклошевчанє ше представели зоз 
шпиванками „Ей дзивчатко пишне“ 
и „А хто видзел“ у виводзеню Жен-
скей шпивацкей ґрупи под руковод-
зеньом Ани Бучко. Танєчнїки од-
танцовали Шаришску полку. Значне 
надпомнуц ше дзень пред тим у 
змагательней часци за найлєпши 
хлопски глас побиднїцки чобольов 
однєсол Владимир Мишлєнович зоз 
Миклошевцох, член КУД „Яким 
Ґовля“. 

Руководителька манифестациї 
„Одгуки ровнїни” була Андрея Ште-
фанко, а конферансу водзели Ад-
риана Надь Барна и Андрей Орос. 

 
Ана Бучко 

ОТРИМАНИ „ОДГУКИ РОВНЇНИ“ НA 63. ФЕСТИВАЛУ 
РУСКЕЙ КУЛТУРИ „ЧЕРВЕНА РУЖА”

Танєчна секция Дружтва наступела зоз Шаришску полкуЖенска шпивацка ґрупа КУД «Яким Ґовля» на тогорочних 
Одгукох ровнїни

У публики и делґация Союзу Руиснох Републики ГорватскейПублика на Одгукох ровнїни

У ВУКОВАРЕ ОТРИМАНИ ДУНАЙ ФЕСТ

Ище у марцу на адресу Ради 
рускей националней меншини го-
роду Вуковару пришла поволанка з 
боку Туристичней заєднїци за учас-
твованє на Дунай фесту хтори ше 
мал отримац од 27. по 29. юний. На 
тей манифестациї требало предста-
виц руску националну кухню. Ву-
коварска Рада ше дзечнє одволала 
на тото збуванє, а було и надосц 
часу же би ше шицко крашнє орґа-
низовало и порихтало.  

Дунай фест отримани з нагоди 
Медзинародного дня Дунаю, а того 
року бул треци по шоре. Перши 
дзень фестивала бул означени зоз 
акцентом на ґастрономию, та так 
представени кухнї и рецепти нацио-
налних меншинох, а отворени и Ду-
найски саям на хторим ше могло 
найсц домашнї традицийни про-
дукти. Окрем того, нащивителє 
мали нагоду коштовац вина у рами-
кох „Винскей драги“. Другого дня 
фествала були днї отворених дзве-
рох ГВК Вуковар, як и велї змисти 
прилагодзени наймадшим жительом 
городу. Трецого дня була орґанизо-
вана такволана фишияда, змаганє у 
вареню рибовей юшки. Кажди 
дзень закончел зоз пригодним кон-
цертом. 

Як зме уж спомли, Рада рускей 
националней меншини городу Ву-
ковару на себе вжала же представи 
руску националну кухню и з тей на-
годи ше єй то барз добре удало. На 
руским столє нашли ше велї нашо 
национални єдла, а то були у пер-
шим шоре вельконоцна кошарка у 
хторей були сирец, варена шунка и 
колбаса, писанки и паска, потим нє-
заобиходни капущанїки, кромпля-
нїки, череґи, бобальки, белюши, по-
ґачики зоз шкварками, на сухо зоз 
ґрисом и кромплями, сланїна, ци-
буля, вецей файти рейтешох та во-
щини. Шицки тоти деликатеси по-
рихтали вредни руки вуковарских 
ґаздиньох, а то були: Олена Поштич, 
Наталия Барна, Леона Раґай, Едина 
Бурчак и Любица Гаргай. Место 
збуваня була заградка готелу Лєв. 
За тоту нагоду глєдани и достати 
окремни финансийни средства.  

Надпомнїме же Вуковар город 
на Дунаю – другей по велькосци ев-
ропскей рики и природне же и вон 
бул часц тей приповедки коло от-
римованя Медзинародного дня Ду-
наю хтори ше отримує 29. юния. 
Спочатку шицко почало скромно. 
Перше каждого другого року, раз у 
Вуковаре, други раз у Илоку, же би 
ше шицко претворело до правей об-

любеней манифестациї хтора ше 
нєпретаргуюцо розвива и дополнює 
зоз новима змистами. И як гварел 
началнїк Управного оддзелєня за 
дужтвени дїялносци Йосип Палош, 
зоз тоту манифестацию жада же ше 
прицагнуц цо векше число нащиви-
тельох, як Вуковарчаньох, та так и 
других нащивительох зоз цалей Гор-
ватскей и иножемства. 

Лю. Гаргай 

Вельконоцна кошаркаЗ лїва на право: Леона Раґай, Зденко Бурчак, Едина Бурчак, 
Звонимир Барна, Олена Поштич, Наталия Барна, Любица Гаргай 
и Владо Гербут

Зацикавени нащивителє

КУД „ЯКИМ ГАРДИ“ ЗОЗ ПЕТРОВЦОХ ЄДИНИ ЗОЗ РЕПУБЛИКИ 
ГОРВАТСКЕЙ НА ФЕСТИВАЛУ ЖРИДЛОВОГО ШПИВАНЯ 

“НАЙ ШЕ НЄ ЗАБУДЗЕ” У ДЮРДЬОВЕ  

Фестивал жридлового шпиваня 
,,Най ше нє забудзе” отримани 17. 
авґуста у Дюрдьове.  

У змагательней часци наступели 
осем шпивацки ґрупи зоз Сербиї и 
Говатскей, а то Дзивоцка шпивацка 
ґрупа Културно-уметнїцкого дружтва 
,,Тарас Шевченко” зоз Дюрдьова, 
потим шпивала Мишана шпивацка 
ґрупа Културно-просвитного друж-
тва ,,Карпати” зоз Вербасу, Мишана 
шпивацка ґрупа Руского културного 
центру зоз Нового Саду, Мишана 
шпивацка ґрупа Руского културно-
уметнїцкого дружтва ,,Др Гавриїл 
Костельник” зоз Кули, Мишана шпи-
вацка ґрупа Дружтва Руснацох у 
Суботици, Женска шпивацка ґрупа 
Културно-уметнїцкого дружтва 
,,Жатва” зоз Коцура, Женска шпи-
вацка ґрупа Дома култури Руски Ке-
рестур и Хлопска шпивацка ґрупа 
Културно-уметнїцкого дружтва 
,,Яким Гарди” зоз Петровцох, зоз 
Републики Горватскей. 

У Ревиялней часци Фестивала 
наступела ґрупа ,,Плетеница”, як и 
Женска шпивацка ґрупа Дома кулури 
,,3. октобер” зоз Ковачици, хтора 
одшпивала вецей словацки жридлово 

шпиванки. Побиднїцку награду на 
21. Фестивалу жридлового шпиваня 
,,Най ше нє забудзе” достала Женска 
шпивацка ґрупа Дома култури Руски 
Керестур, а Специялну награду до-
стала Дзивоцка шпивацка ґрупа Кул-
турно-уметнїцкого дружтва ,,Тарас 
Шевченко” зоз Дюрдьова. 

Фестивал финансийно потри-
мали: Покраїнски секретарият за 
културу, явне информованє Влади 
Автономней Покраїни Войводини, 

Национални совит рускей нацио-
налней меншини, Завод за културу 
войводянских Руснацох, Општина 
Жабель, Основна школа ,,Йован Йо-
ванович Змай” Дюрдьов, а медийно: 
Радио-телевизия Войводини – Те-
левизия Нови Сад и Радио Нови 
Сад, НВУ ,,Руске слово” и ,,Рутен-
прес”. 

Звонко Костелник, проф. 

Одход до Дюрдьова

КУД Яким Гарди на дюрдьовскей сцени

У дюрдьовскей школи скорей наступу

ЧОБОЛЬОВ ЗА НАЙКРАСШИ ХЛОПСКИ ГЛАС ПОШОЛ ДО 
МИКЛОШЕВЦОХ!

У змагательней часци 
за найкрасши глас того-
рочного фестивала „Чер-
вена ружа“ фахови жири 
награду за найлєпши 
хлопски глас додзелєл 
Владимирови Мишлєно-
вичовому зоз Миклошев-
цох. Так Владимир постал 
треца особа зоз Горват-
скей у повойновим чаше, 
хтора попри Гелени Ер-
ноич (родз. Бучко) и 
Ивони Гнатко посцигла 
таки успих и указала же 
Руснаци зоз Горватскей 
без огляду на малочисле-
носц и далєй маю цо ука-
зац. Попри Владимира 
хтори ше представел зоз 
писню „Мацерова муш-
катла“ свой талант указала 
и Лана Вулич зоз Томпов-
цох зоз писню „На са-
лашу“. 

Шеснацрочни Влади-
мир Мишлєнович школяр 
другей класи Погосци-
т е л ьно - турис тичней 
школи у Осиєку. Як ак-
тивни член КУД „Яким 
Ґовля“ зоз Миклошевцох 
участвовал на рижних ма-
нифестацийох як шпивач 
и танєчнїк. Тото цо Вла-
димира окреме краши то 
його любов ґу рускей кул-
тури, та ше так окрем 
шпиваня и танцу занїма и 
за руски традицийни єдла, 
алє и за ручни роботи. 

Лана Вулич, тиж так 
членїца КУД „Яким 
Ґовля“ Миклошевци, цо 
єй окрем любови ґу шпи-
ванки и танцу єдина вяза 
зоз Руснацами, школярка 
другей класи Штреднєй 
фаховей школи у Винков-
цох, на напряму Модни 

технїчар. Тота упарта, ко-
муникативна и всестрана 
дзивка нє скрива свойо та-
ланти, та окрем танцу и 
шпиваня учи грац гармо-
нику, а у шлєбодним чаше 
люби ше забавиц зоз руч-
нима роботами, як цо 
шице и гекланє. 

Винчуєм вам обидвоїм на 
наступу! Як ше чув-
ствуєце после участво-
ваня на тим престиж-
ним змаганю? 
 
Владимир: Чувствуєм ше 
барз добре, полни надїї и 
жаданя за шпиваньом и 
участвованьом на рижних 
манифестацийох, алє сом 
тиж жалосни прето же 
шицко уж закончене. 
Лана: Щешлїва сом прето 
же сом здобула єдно нове 
и интересантне искуство. 
 
Як сце ше пририхтовали 
за тот наступ? Чи єст 
дацо окремне цо сце ро-
бели же бисце ше видзе-
лєли? 
В: Пририхтовала ме про-
феосрка музичного Ана 
Бучко. Вона ми помогла 
коло финесох шпиваня, а 
я вежбал по єй упутствох. 
Л: Пририхтовала сом ше 
зоз ушпивованьом и по-
вторйованьом текста 
писнї. Нє робела сом нїч 
окреме же бим ше видзе-
лєла. Циль ми бул дац 
шицко од себе и то ме вод-
зело. 
 
Владимре, цо за тебе 
значи доставанє титули 
за найлєпши хлопски 
глас? 
То ми барз вельо значи, 
алє нє лєм мнє, алє и 

мойому валалу, бо зме 
таки мали валал и тота по-
бида наисце дацо ок-
ремне. 
 
 Можеце подзелїц 
хвильку зоз змаганя 
хтора вам остала у най-
красшим паметаню? 
В: Найкрасша хвилька ми 
була кед пришла панї Ан-
дрея Штефанко и гуторела 
же Миклошевци побед-
зели. Теди сом нє бул при 
себе од одушевеносци! 
Л: Була то хвилька кед 
сом станула на бину и ви-
дзела публику. 
 
Цо вам була найвекша 
инспирация цеком вибору 
писньох за наступ? 
В: Шпиванка „Мацерова 
мушкатла“ по моїм ду-

маню прекрасна шпиванка 
хтора описує людзох 
хтори жию у цудзей жеми 
и паметаю мецерову маш-
катлу як ю мац залїва. Ду-
мам же ше шицки можеме 
у нєй найсц. Шпиванка ше 
ми дораз попачела и нє 
двоєл сом коло вибору.   
 
Як публика реаґовала на 
ваш наступ и кельо вам 
тота потримовка зна-
чела? 
В:  Публика реаґовала як 
и каждому, зоз богатим ап-
лаузом, алє потримовка з 
боку моїх колеґох, профе-
сорки и моєй фамелиї у 
ствари ми була найзнач-
нєйша.  
Л: Думам же публика була 
задовольна, а єй потри-
мовка ми вельо значела. 

Побиднїки на тогорочней Чрвеней ружи Ксения Вереш и Вла-
димир Мишлєнович

Цо бисце совитовали 
младим шпивачом хтори 
ше жадаю приявиц? 
Б: Жадам им поручиц най 
ше опробую на тим зма-
ганю и най видза яке то 
наисце красне искуство. 
Л: Нєт причини за страх 
и трему. Найважнєйше 
дац шицко од себе, од-
шпивац писню найлєпше 
цо можеш и вшелїяк ше 
забавиц! 
 
Як сце ше ношели зоз 
трему пред наступом? 
Чи маце даяки окремни 
ритуал? 
В:  Треми було, алє кед 
сом станул на бину вона 
якошик нєстала. Нє розду-
мовал сом о нєй, лєм сом 
ше концентровал на 
писню. 
Л: Окремного ритуалу нєт 
бо шицко у глави. Трема 
вшелїяк присутна, алє кед 

станєш пред публику 
трема нєстанє. 
 
 Хтори вашо музични уг-
ляди и як вплївовали на 
ваш стил шпиваня? 
В:  Мам вецей музични 
угляди як цо то Саня Див-
лякович, Танита Ходак 
Планчак, Йовґен Надь, 
Михал Бодянец, Марко 
Радишич. Вони на мнє так 
уплївовали же сом провад-
зел їх шпиванє и пробовал 
повториц їх стил. 
Л: Нє мам одредзени му-
зични угляди, шицко за-
виши од писнї. Виведла 
сом писню у своїм шпи-
вацким стилу, алє сом ше 
намагала похасновац стил 
шпиваня Танити Ходак 
хтора у ориґиналу шпива 
тоту писню.  
 
Владимире, як ши ше 
чувствовал кед ши чул 
свойо мено як побиднїка? 

В: Чувствовал сом ше од-
лично, наисце сом бул 
щешлїви! Думам, було 
хлопских шпивачох хтори 
тиж супер одшпивали, так 
же сом покус и сумнял до 
побиди. 
 
Чи було хвильки цеком 
змаганя кед сце сумняли 
до себе? Як сце то пре-
возишли? 
В: Вшелїяк же их було! 
Вше можеме дацо лєпше 
зробиц и направиц, так же 
сом думал же сом могол 
ище лєпше одшпивац да-
єдни часци, алє превладал 
сом сумнї з потримовку 
других. 
Л: Нормалне же було, це-
ком цалого наступу сом 
ше старала чи ше ми уда 
одшпивац шицко точно, 
без гришки. Сумнї сом 
превладала у хвильки кед 
сом почала шпивац. 
 
Як вашо найблїзши реа-
ґовали на ваш успих? 
В: Шицки ше цешели зо 
мну, а окреме баба, бо и 
вона дараз шпивала у хору 
и тото за ню дацо ок-
ремне. 
Л:  Були щешлїви и 
пишни на мой наступ и 
успих. 
 
Хтори файти музики 
найволїце шпивац и 
прецо? 
В: Любим слухац народну 

музику як и руски писнї 
хтори шпивам од ма-
лючка, та и постали з єдну 
часцу и часц мнє самого. 
Л: Нє мам одредзени жанр 
музики. Шицко завиши од 
писнї. 
 
Зоз ким бисце любели 
сотрудзовац у будуч-
носци и прецо? 
В: Любел бим сотрудзо-
вац зоз познатима рускима 
шпивачами и шпивач-
ками, бо думам же маю 
прекрасни гласи. То би ми 
вельо значело, а на тот 
способ бим ше доказал са-
мому себе. 
Л: Нє знам зоз ким бим 
любела сотрудзовац бо 
сом нїґда о тим нє розду-
мовала. Лєм знам же бим 
любела шпивац у дуету 
зоз хлопским вокалом. 
 
Яки вам плани за далєй? 
В: План ми и далєй пред-
лужиц шпивац и намагац 
ше же бим єдного дня мо-
гол пойсц и на „Ружову за-
градку“. 
Л: Плани за далєй трудзиц 
ше вше вецей и вецей, и 
участвовац на цо векшим 
числу змаганьох. 
 

Ана Бучко 
 

(на руски преложела 
Вера Зелинац) 

 

Владимир Мишлєнович наступел зоз «Мацерову мушкатлу»Лана Вулич у Руским Керестуре пред публику

Владимир Мишлєнович и Лана Вулич

Културна манифестация „Ко-
цурска жатва“ отримана всоботу ве-
чар, 20. юлия у Велькей сали Дома 
култури у Коцуре.  

Святочна програма почала зоз 
интонованьом гимни Републики 
Сербиї „Боже правде“ и руску шве-
точну шпиванку „Браца Русини“, а 
потим присутних привитали пред-
сидатель Националного совиту Рус-
нацох Йоаким Рац и предсидатель 
Општини Вербас Милан Ґлушац. 

На манифестациї зоз шпиван-
ками и танцами наступели домашня 
Жридлова шпивацка ґрупа КУД 
„Жатва“ и КПД „Карпати“ зоз Вер-
басу. Зоз шпиванку перши блок за-
вар Павле Медєши, а у предлуженю 
програми перши ше з танцом пред-
ставел Дом култури зоз Руского Ке-
рестура, а потим ше публики пред-
ставела шпивацка ґрупа зоз КПД 
„Дюра Киш“ зоз Шиду, як и КПД 
„Драґутин Драґен Колєсар“ зоз Ба-

чинцох, фолклораше зоз КУД „Та-
рас Шевченко“ зоз Дюрдьова, а по-
тим наступели и члени хлопскей 
шпивацкей ґрупи КУД „Яким 
Гарди“ зоз Петровцох зоз писнями 
„Уж нє будзем вечарами“, „Нїґда би 
я нє верела“ и „Под стреху ше гнїз-

дзи ластовка“. Другу часц вечаршей 
програми заварли ветеранє зоз Рус-
кого културного центру з Нового 
Саду.  

Програма предлужена зоз на-
ступом шпивацкей ґрупи зоз КУД 

„Др Гавриїл Костельник“ зоз Кули, 
мишана шпивацка ґрупа Дружтва 
Руснацох зоз Суботици и члени 
Дружтва „Руснак“ зоз Петровцох. 
На концу святочного концерту до-
машнї, танцоше зоз фолклорней 
ґрупи КУД „Жатва“, одтанцовали 

Руски народни танци. На концу про-
грами предсидателька КУД „Жатва“ 
Мелания Мали подзековала шиц-
ким учашняком и госцом котри при-
шли на тогорочну културну мани-
фестацию „Коцурска жатва. 

Отримованє културней мани-
фестациї „Коцурска жатва“ финан-
сийно помогли Покраїнски секре-
тарият за образованє, предписаня, 
управу и национални меншини – 
национални заєднїци, Покраїнски 
секретарият за културу, Општина 
Вербас, Туристична орґанизация 
општини Вербас, Национални со-
вит Руснацох, Роботне цело за мла-
дих Националного совиту Русна-
цох, Завод за културу войводянских 
Руснацох, Културни центер Вербас, 
Дом култури Коцур, Месна заєднїца 
Коцур, Основна школа „Братство 
єдинство“ Коцур, Ловарске дружтво 
„Сокол“ Коцур, Етно клуб „Одняте 
од забуца“ Коцур, Месара „ТриС“ 
Коцур, Месара „Супермикс“ Коцур, 
Козметични салон „Ґламур“ и До-
бродзечне огньогасне дружтво Ко-
цур.  

Звонко Костелник, проф. 

КУД „ЯКИМ ГАРДИ“ ЗОЗ ПЕТРОВЦОХ НА КУЛТУРНЕЙ 
МАНИФЕСТАЦИЇ „КОЦУРСКА ЖАТВА“ У КОЦУРЕ 

Публика на „Kоцурскей жатви“

Хлопска шпивцка ґрупа КУД „Яким Гарди“

Тогорочни ювилейни 50. „Ли-
повлянски стретнуца“ у мено висо-
кого покровительства предсидателя 
Републики Горватскей Зорана Ми-
лановича отворела Мелита Мулич, 
висланїца предсидателя Републики 
Горватскей Зорана Милановича. 
Треба наглашиц же у Липовлянох 
окрем векшинского народу жию и 
тринац национални меншини. 

У рамикох манифестациї отри-
мани округли стол на тему „Искуства 
у провадзеню Уставного закону о 
правох националних меншонох у 
Републики Горватскей“, на котрим 
преподаванє мал и предсидатель 
Совиту за национални маншини РГ 
Тибор Варґа, наглашуюци же як зме 
вошли до Европскей униї исную 
тенденциї и инициятиви у дзепоєд-
них круґох о зменшованю правох 
националних меншинох, и прето 
тоти стретнуца можу и муша по-
служиц другим як приклад о про-
мовованю толеранциї и довирия, як 
и заєднїцкого живота националних 
меншинох зоз векшинским народом. 
На округлим столє участвовала и 
Даниєла Ґаубе зоз Министерства 
судства и Миряна Олуїч подʼжу-
панка Сисацко-мославацкей жупаної 
зоз шора сербскей националней мен-
шини. 

Такой после округлого стола по-
чало презентованє народного облє-

чива и обичайох на штандох кул-
турно-уметнїцких дружтвох, еколо-
ґийних продуктох польодїлства, про-
дуктох з вина, традицийних и умет-
нїцких ремеслох.  

Дефиле учашнїкох 10 национал-
них меншинох рушел спред Основ-
ней школи по централну бину у 
парку Липовлянох. 

На манифестациї наступели ан-
самбли зоз жеми, медзи котрима и 
КУД „Яким Гарди“ зоз Петровцох, 
а представели руску националну 
меншину.  

Програму отворело КУД „Лїпа“ 

зоз Липовлянох, а за нїм наступели 
Македонске КД Осиєк, Ческа беседа 
зоз Кончаници, Дружтво Перойских 
чарногорцох „Перой 1657“ зоз Вод-
няну, СКУД „Йован Лазич“ зоз Би-
лого Манастира, Здруженє за очуванє 
обичайох Мадярох зоз Кородю, Сло-
вацке културно-уметнїцке дружтво 
„Иван Брнїк Словак“ Єлисавец, ук-
раїнске културно-просвитне дружтво 
„Україна“ Славонски Брод, КУД 
„Штудент“ Марибор – Словения. 
Окрем презентованя писнї и танцу 
того року дружтва ше представели 
и на модней ревиї на котрей пред-
ставели свойо народне облєчиво. 
Руске народне облєчиво представели 
Матея Шовш и Саша Бильна.   

Зоз европску гимну „Оду ра-
досци“ закончела културно-умет-
нїцка програма Липовлянских стрет-
нуцох, а предлужела ше зоз забавну 
програму и наступом тамбуровей 
ґрупи „Босутски бетяре“ и Дражена 
Зечича.  

Внєдзелю манифестация була 
пошвецена спортским змаганьом у 
бочаню, пикаду, фодболу, змаганю 
огньогасцох и под. Манифестация 
закончела зоз концертом ґрупи „Си-
ленте“. 

 
Звонко Костелник, проф. 

ОТРИМАНИ 50. ЛИПОВЛЯНСКИ СТРЕТНУЦА

Порихтани за святочни дефиле

Представянє учашнїкох скорей програми

ИНТЕРВЮ ЗОЗ ПАНЇМАТКУ ИВАНУ СЕДЛАК
О ДУХОВНИМ ПОВОЛАНЮ – ШВЕДОЧЕНЄ ПАНЇМАТКИ 

У прешлим чишлє читали зме о мо-
нашеским поволаню. О нїм нам 
шведочела монахиня василиянка ш. 
Навкратия Пап зоз Вуковару. З тей 
нагоди отвераме тему у єдним ци-
кавим напряме. Сцели бизме пред-
ставиц духовне поволанє 
панїматки. 

Вибрали зме субешеднїцу котра уж 
петнац роки у малженстве з ду-
ховну особу, а ище вше спада до 
кругу „младших“, слово о петров-
скей панїматки Ивани Седлак. 

Панїматко Ивано, мило нам же 
сце ше прилапели розгварки за 
нашу рубрику и модлїме Вас 
кратко ше представиц нашому 
читательству. 

И мнє мило участвовац у тей роз-
гварки. Мено ми, як уж поведзене, 
Ивана, мам 38 роки. По походзеню 
сом зоз фамелиї Бошняк, од оца 
Стипана и мацери Кати, зоз Таван-
куту, з Бачкей. Мам ище двох стар-
ших братох Маринка и Ивицу. 

Поведзце нам дацо о Ваших дзе-
цинских и младежских дньох 

Свойо дзецинство и младосц преп-
ровадзела сом у Таванкуту и Субо-
тици. Там сом докончела основну 
школу и стредню будовательну. За-
почала сом и студиї на будователь-
ним факултету, алє живот ме 
поцагнул у другим напряме. У мла-
дежских дньох кратко сом танцо-

вала у културно-уметнїцким друж-
тве, наступала на шпивацких фес-
тивалох „Златна харфа“ и 
„Хосанафест“, а єден рок сом мала 
и значну улогу у преслави жатвовей 
манифестациї „Дужиянца“. Була 
сом активна у вецей младежских 
асоцияцийох. Любела сом тиж ход-
зиц и до церкви. Як дзивка читала 
сом Апостол и була задлужена за 
пораєнє нашей филиялней цер-
квочки у Ґорнїм Таванкуту.  

Як ше у Вас зродзело духовне 
чувство за животну улогу суп-
руги священїка? На кого сце ше 
упатрали и як сце ше рихтали за 
тоту нєкаждодньову супружеску 
улогу? 

Щиро поведзене, анї сама нє знам, 
трафело ше саме од себе. О греко-
католїкох и Руснацох перши раз сом 
дацо чула и дознала кед сом упоз-
нала мойого супруга, теди ище ле-
ґиня и богослова. Вец сом зоз часом 
упознала и його фамелию и насам-
предз паноцову бабу, панїматку 
Єлену Мудри, котра ме од першого 
дня барз цепло прилапела и почито-
вала як власну унуку. Слова „Гибай, 
нолє, шеднї ту коло мнє Ивано най 
ше наприповедаме дакус“ и нєшка 
ми после велїх рокох одгукую у 
ухох. Теми нам були рижнородни, 
бешеда обична, а заш окремна, гоч 
сом нє була ище панїматка, були зме 
блїзки як кед бим вше зоз ню росла, 
або як кед бизме роками були панї-

матки колеґинї. Була ми свойофай-
тови духовнїк на драги одкрица 
мойого животного поволаня – буц 
панїматка. 

Поведзце нам дацо о Вашей улоги 
у живоце парохиялней заєднїци, 
алє и як ше витворюєце як жена, 
супруга и мац троїх дзецох. 

Буц панїматка вельке виволанє. По-
требно буц надосц сцерпезлїви, мац 
порозуменя, буц дискретни, пребач-
лїви, жиц зоз Церкву, у Церкви и за 
Церкву. А мац сили за таке дацо 
може ше лєм з молитву. Прето три-
мам же димензия молитви и ду-
ховни живот барз важни за єдну 
панїматку. Вона нє лєм малженски 
партнер паноцови, алє и сопутнїца 
у його священїческим живоце, по-
добна гевтим женом котри провад-
зели Исуса и апостолох и 
послуговали им. 

Димензия мацеринства и хованє 
дзецох у християнским духу при-
родно виходзи зоз того. Виволаня 
каждодньовносци нє заобходза анї 
священїческу фамелию и хованє 
наших троїх дзецох. 

Любим шиц, а и робота зоз прикра-
шованьом приноши ми радосц. Ак-
тивна сом у петровским КУД „Яким 
Гарди“ у рижних секцийох. Тиж по-
магам у дзиякованю и пратаню у 
церкви. Любим ґастрономию и 
часто у кухнї комбинуєм нови 
смаки. 

Панїматка у штредньошколских дньох

На Винковских єшеньох

ГРЕКОКАТОЛЇКИ У РИЄКИ 
ДОСТАЛИ СТАЄМНОГО 

ПАНОЦА

Моя терашня робота у 
текстилней индустриї.  

Место заключеня, яке 
Вашо порученє шицким 
котри чувствую у себе 
можебутни глас духов-
ного поволаня буц суп-

руга духовнїка: свяще-
нїка або диякона? 

Нє бойце ше такого пово-
ланя! Випитуйце у себе, 
можебуц же Вас Господ 
поволує на таки способ 
служиц йому и ближ-

ньому! Кед наисце маце 
поволанє за панїматку у 
себе то вам виполни 
живот и да радосц, гоч вас 
анї животни крижи нє за-
обиду, алє будзеце щеш-
лїви. То мойо 

петнацрочне искуство, а 
тиж и дожице панїматки 
Єлени Мудровей котра 
пожила 96 роки, а од кот-
рих 78 як панїматка. 

Розгварку водзел  
о. Владимир Седлак

На закладанє Владимира Провчия од 7. априла 2006. 
року, тедишнї риєцки надвладика др Иван Девчич ис-
тому оможлївел церкву св. Севастияна у старим городу 
у Риєки. Од теди по нєшка за нашого паноца вибрани 
парох Крижевского владичества протоєрей ставрофор 
Михайло Симунович зоз Крижевцох.  

По думаню терашнього превозвишеного владики монс. 
Милана Стипича, грекокатолїки у Риєки треба же би 
достали стаємного паноца, та так 5. мая того року на 
св. литурґиї хтору предводзел наш владика, вирнїком 
представени новопоставени паноцец Андрей Савяк. 

Паноцец Савяк припада штреднєй ґенерациї священїкох, 
закончел Исусовецки институт на Йордановцу у 
Заґребе, а иншак вон Українєц зоз походзеньом зоз 
Львова у Закарпатскей обласци України. 

Риєцке надвладичество дало му за биванє парохиялну 
хижу у Вепринцу при Опатиї хтору ше тераз ушорює. 

Новопоставени паноцец будзе тримац св. литурґиї 
каждей нєдзелї на 9 годзин рано, будзе ше анґажовац 
у риєцким Каритасу и сотрудзовац зоз священїками 
римокатолїцкого обряду. 

Ми, вирнїки, жадаме му шицко добре! 

 
Владимир Провчи

ДЗЕНЬ ГРЕКОКАТОЛЇКОХ 
РИЄКИ – ПЕРШИ РИЄЦКИ 

КИРБАЙ 

Шицки векши руски места маю Кирбаї окрем Риєки, 
гоч ше св. литурґия у Риєки нєпреривно отримує уж 
19 роки. Главна почежкосц у тим же ше св. Литурґия 
отримує у церкви св. Севастияна хторого грекокатолїки 
нє славя як нашого святого. Владимир Провчи влонї з 
нашим владиком, превозвишеним Миланом Стипичом 
и нашим паноцом, протоєрейом ставрофором Михайлом 
Симуновичом догварел отримованє Кирбаю, цо владика 
и потвердзел, з тим же пре мено святого преславу 
навола „Дзень грекокатолїкох Риєки“. 
Ми, вирнїки, щиро прилапли тоту идею и 16. юння 
того року на 11 годзион у церкви св. Севастияна 
отримана св. литурґия з нагоди Кирбаю. По красним 
дню у крашнє ушореней церкви и зоз численима 
вирними отримана святочна св. литурґия за грекотолїкох, 
а пришло и красне число других вирнїкох. З радосцу 
дочекани и тот вельки дзень за нас грекокатолїкох, у 
найвекшей часци Руснацох и меншим числом 
Українцох.  
Св. литурґию водзел превозвишени владика Милан 
Стипич, з велїма священїками, медзи хторима бул и 
наш руски паноцец протоєрей ставрофор 
Милайло Симунович зоз Крижевцох и новопоставени 
риєцки паноцец Андрей Савяк. На литурґиї шпивал и 
катедрални хор катедрали Святого Тройства зоз 
Крижевцох.  
Кирбай ше преславял и по обсцох до хторих приходзели 
госци. була то и нагода же би ше коло богатих столох 
старши людзе здогали дакедишнїх кирбайских 
преславох зоз жаданьом же ше тота красна традиция 
нє загашела.  

Владимир Провчи 
  

Риєцки грекокатoлїцки паноцец Андрей Савяк 

Владика и паноцове на св. литурґиї

ОТРИМАНИ ЛЄТНИ ШКОЛИ ЗА ОСНОВНУ И ШТРЕДНЮ 
ШКОЛУ У ОРАХОВИЦИ 

У орґанизациї Союзу Руси-
нох Републики Горватскей од 30. 
юния по 14. юлий отримани лєтни 
школи за основну и штредню школу 
у Червеним крижу „Школи у при-
роди“ одпочивалїща „Меркур” у 
Ораховици. 

Лєтна школа Русинох Ре-
публики Горватскей ма за циль очу-
ванє националного идентитету рус-
кей националней меншини у РГ, 
виучованє мацеринского язика, упо-
знаваня зоз терашньосцу и пре-
шлосцу Руснацох, розвиванє нацио-
налней кулури и розвиванє твор-
чосци на националним язику.  

Вєдно зоз наставнїками и 
школярами участвовало 70 учашнї-
кох у обидвох школох, з Петровцох, 
Миклошевцох, Вуковару, Осиєку, 
Винковцох, Старих и Нових Янков-
цох, Пишкуревцох, Чаковцох, Ра-
йового Села, Ґунї, Жупанї, Заґребу, 
Берку и других местох. Од препо-
давачох котри нє лєм же уча дзеци, 
алє ше и стараю о нїх, участвовали 
просвитни роботнїки Леся Мудри, 
Мария Блотней и водитель школи 
Звонко Костелник, а преподавали 
мацерински язик, историю, ґеоґра-
фию, етноґрафию, музику и фолклор.  

 

Додатково активносци, од-
носно музично-литературни вечари 
и тематски преподаваня орґанизо-
вани насампредз за упознаванє зоз 
историю рускей кнїжовносци. Пре 
розвиванє позитивних одношеньох 
спрам националней култури Лєтна 
школа каждого року пошвецена да-
єдному нашому писательови або 
рочнїцом, та так того року школа 
була пошвецена др Гавриїлови Ко-
стельникови и 120. рoчнїци Идил-
скoгo вeнцу „З мoйoгo валала“.  

Водителька червеного крижу 
Марлена Брстило отримала 
преподаванє зоз Першей помоци. 

Часц шветочней програми

Пастирски танци Литературни вечар у дворе едукациойного центру



Паноцец Владимир Седлак отримал препо-
даванє под назву „Духовни сталеж и його значенє у 
рамикох руского народного вираженя“.  

Роботнї ше отримали у пополадньових год-
зинох: традицийни и сучасни вишивки, малюнки 
Лєтней школи и виробки зоз пластелину и зоз пер-
лох. 

После вечери орґанизовани културно-забавни 
активносци, а змист активносцох виберали сами 
учашнїки школи: танєц зоз карсцелями, караоке, 
рижни дружтвени и други бависка. Под час тирваня 
пополадньового одпочинку орґанизовани спортски 
и рекреативни активносци, а отримани и Турнир у 
малим фодбалу, змагане у плїваню и одход на 
купанє на Ораховицке озеро. 

Же би ше лєпше упознал край у котрим ше 
Лєтна школа отримує, уж ше традицийно нащивює 
Ружицу ґрад, о котрим перши писани документ 
датує зоз 1228. року, a историйне здогадованє самого 
замку датує зоз 1357. року, а наводзи ше як кра-
льовски маєток. Потим ше нащивює и Ораховицке 
озеро котре настало 1961. року под час будованя 
штучного бенту. Гоч озеро штучне, воно ма свойо 
власни природни жридла води. 

Годзини руского язика зоз учительку Лесю Мудри Годзини руского язика зоз учительку Марию Блотней

17

Розвага у базену

Ученє танцох

Годзини шпиваня

Духовне преподаванє зоз паноцом Владимиром Седлаком

Конєц шицких активносцох 
означел закончуюци културни кон-
церт пред 60 дзецми менших фи-
нансийних можлївосцох, родичами, 
учителями, явнима роботнїками и 
шицкима другима котри були за-
интересовани за тоту школу, зоз кот-
рим презентована седмодньва робота 
Лєтней школи. Коруна того концерту 
бул наступ петровского КУД „Яким 
Гарди“ котре ше представело зоз 

даскелїма танцами и шпиванками. 

Лєтна школа ше отримує з 
финансийну потримовку Мини-
стерства науки и образованя, як и 
Ради рускей националней меншини 
городу Вуковару, КУД „Яким Гарди“ 
зоз Петровцох и Союзу Русинох Ре-
публики Горватскей. 

Звонко Костелник, проф.

Преподаванє зоз першей помоци Закончуюци концерт

Одбойка на писку Спортска розвага

Привитне слово предсидательки Союзу Русинох РГ Дубравки 
Рашлянин

Уводне слово о Идилским венцу Г. Костельнїка отримала Леся 
Мудри

Вилєт на Ораховицке озеро

КД „РУШНЯК“ НА ВИСТАВИ „ПУЛ КАШТЕЛА“
32. манифестация „Пул каштела“ на Трсату у Риєки 

того року отримана внєдзелю, 7. юлия. На векшини ма-
нифестацийох КД „Рушняк“ участвовал. Слово о вис-
тавох на отвореним – на улїчки, на мурох, облакох, 
ґарадичох и индзей, хто ше як знайдзе. Найчисленши 
малюнки, алє викладаю ше и прикраски, скулптури и 
дацо креативне, и шицко ше на предай. Зоз початком 
на 11 годзин опрез скулптурох св. папи Ивана Павла 
Другого и Мацери Терези, у порти церкви Дїви Мариї 
Трсатскей, пред числену публику дзеци зоз трсатскей 
оводи и нїзших класох основней школи виведли красну 
програму. Мали мажореткинї були красни и атрак-
тивни, цо присутни наградзели зоз длугоким аплаузом 
потримовки. 

Того року свойо роботи викладало коло 80 уметнї-
кох, а значне их медзисобне друженє цеком цалого дня 
и розменьованє искуствох. 

О манифестациї пислали новини „Нови лист“ з 
Риєки у хторих вишол прилог з ласкаву назву „Трсат 
на єдан дзень постал Монмартре“. 

КД „Рушняк“ делеґовало Владимира Провчия и 
Григория Ґоя. Провчи виложел мотиви квеца, а Ґой па-
норами моря. Їх роботи хвалєни, а Провчийови у ос-
татнєй хвильки вмикла перша награда. 

Владимир Провчи

Од 22. по 31. юлий у Риєки и 
Матульох отримана Медзинародна 
подобова колония у орґанизациї КД 
„Рушняк“. 

Манифестация ше отримує велї 
роки, о нєй ше приповеда и у Ук-
раїни, медзи иншим прето же то 
рочне стретнуце професийних ма-
лярох и аматерох, углавним з Ук-
раїни, одкадз приходза 9 значни 
професийни маляре и нашо члени 

медзи другима аматерским маляра-
ми. 

Длугши час отимованя манифес-
тациї уметнїком оможлївує зєдинїц 
роботу з одпочивком на морю. З ог-
лядом на вельку горучаву мальовало 
ше вчас рано и вечар, а горучава 
уплївовала на нєзацикавеносц за 
вилєти. 

Цеком манифестациї отримани 
и кратки роботни совитованя. Бе-

шедоване о тахнїкох олєю и акрилу, 
о одношеню модернизма спрам ка-
сичного малярского приступу, а и 
нових малярских материялох у хас-
нованю. Под час тирваня колониї 
отримани и Музични вечар на хто-
рим наступело танєчне дружтво „Зо-
бор“ зоз Словацкей, зоз репертоаром 
восточней Словацкей, цо була нагода 
чуц красни руски писнї з їх краю. 

Владимир Провчи

Учашнїки Подобовей колониї Госци зоз Словацкей

Владимир Провчи опрез своїх малюнкох

МЕДЗИНАРОДНА ПОДОБОВА КОЛОНИЯ НАЦИОНАЛНИХ 
МЕНШИНОХ ГОРВАТСКОГО ПРИМОРЯ У РИЄКИ

ЗАЧУВАЙМЕ НАРОДНУ ШПИВАНКУ

Руснацом ше, нажаль, по 
нєшкайши дзень нє удало позберац 
драгоцини етноґрафски материял 
народних шпиванкох и публиковац 
го у єдней кнїжки. През нашу преш-
лосц було вецей пробованя, алє анї 
єдна публикация нє була достаточно 
репрезентативна же бизме поведли 
же то „руски народни шпиванки“ 
котри маю етноґрафске значенє за 
Руснацох. 

Перши зазберовач народней 
шпиванки Руснацох Войводини бул 
Михайло Врабель, керестурски учи-
тель. Попри шпиванкох зоз Горнїци, 
записани и 115 бачванско-руски 
шпиванки. Зборнїк Рускій соловей 
друковани зоз финансийну помоцу 
бачванских Руснацох 1890. року у 
Ужгородзе. Хиба зборнїка же запи-
сани лєм слова, а за велї шпиванки 
нє зазначене од кого су и кеди запи-
сани. Попри того, мушиме мац на 
розуме же така робота за младого 
24-рочного учителя нє була лєгка. 

Врабельову роботу предлу-
жел Володимир Гнатюк 1897. року, 
кед попри велького числа етноґраф-
ских материялох зазначел и 430 на-
родни шпиванки бачванско-срим-
ских Руснацох. Його робота ма 
етноґрафске значенє прето же за 
кажду шпиванку написал кеди, дзе 
и од кого ю записал, а попри того 
дал и паралели зоз рижних других 
зборнїкох. Єдина хиба тота же заш 
лєм записани слова, без мелодиї. 

Зоз поднятима мирами Рус-
кого народного просвитного друж-
тва 1927. року бул видани перши 
зборнїк руских народних шпиван-
кох на териториї Войводини – Юж-
нославяньских Русинох народни 
писнї – котри ушорели коцурски 
священїк Д. Биндас и млади правнїк 
О. Костелник. Зборнїк облапя тек-
сти 254 шпиванкох...1.  Хиба того 
зборнїку була селективне виберанє 

шпиванкох и нєдостаток нотного за-
пису. 

Бачку нащивел 1927. року 
чески литературни теоретичар 
Франтїшек Тихи, котри тиж записал 
даскельо дзешатки мелодиї бачван-
ско-руских шпиванкох. У своєй 
статї Jihoslovanští Rusíni вон обецал 
же их обяви у найскоршим чаше, 
алє пре рижни препреченя обявел 
их (у ствари лєм єдну їх часц, бо 
ше векшина рукописох потрацела 
под час войни) аж о штерацец роки 
у „Науковим збірнику Музею укра-
їнської культури в Свиднику.2.  Його 
робота за Руснацох од велького ет-
ноґрафского значеня прето же запи-
сал кеди, дзе и од кого шпиванка 
записана вєдно зоз єй мелодию. 

Шлїдуюцу значнєйшу ро-
боту направел Винко Жґанец, гор-
ватски етномузиколоґ и композитор 
котри 1946. року о своїм трошку 
друковал зборнїк Pjesme jugoslaven-
skih Rusina. У нїм записани 116 
шпиванки з мелодиями, зоз котрих 
58 записал учитель М. Ковач у 
Сриме, а други Жґанец од школярох 
Заґребскей грекокатолїцкей самина-
риї. Нєдостатки його зборнїка же 
нє записане дзе, кеди и од кого шпи-
ванки записани, а попри того шицки 
мелодиї розписани и обробени за 

штирогласне шпиванє, цо дїйство-
вало на траценє жридловей народ-
ней мелодиї нашей шпиванки. 

Приклад В. Жґанца дал по-
рив за записованє народних шпи-
ванкох Онуфрийови Тимкови, котри 
1953-54. року видал тритомни збор-
нїк Наша писня. То по тераз най-
векши зборнїк музичного фолклора 
Руснацох Югославиї. Облапя 310 
тексти и 321 мелодию, як цо и ши-
роки теорийни приказ музичного 
фолклора Руснацох Югославиї.3.  
Року 1989. публиковане интеґралне 
виданє кнїжкох І-ІІІ зоз прешорену 
нотну часцу и ІV кнїжки як новим 
додатком, Наша писня. Нєдостаток 
зборнїка же єст вельо авторски ме-
лодиї, українски шпиванки и тото 
же ше автор нєобєктивно одношел 
ґу народней шпиванки кед окончо-
вал векши або менши корекциї у 
текстох и мелодийох. 

Шлїдуюци зборнїк народ-
них шпиванкох друковани 2008. 
року у Горватскей, петровчаня Янка 
Чордаша Руски шпиванки – Моїм 
Петровцом. Мушиме припознац же 
вон друковани зоз велїма хибами: 
шпиванки нє ґруповани, помишани 
авторски и народни, лєм за даєдну 
записани етноґрафски одреднїци 
(дзе, кеди, од кого), а зоз обрабя-
ньом шпиванкох за штирогласне 

1.  Др Мушинка М. (1988): Фолклор Руснацох Войводини, перша часц, „Руске Слово“, Руски Керестур, б. 23-24
2.  Исте, б. 25
3.  Исте, б. 26

шпиванє страцене їх жридлове на-
родне єство. 

У науково-фаховим часо-
пису 2016. року Studia Ruthenica 21, 
друковани зборнїк Руски народни 
шпиванки котри пририхтали др 
Юлиян Рамач, Михал Лїкар и 
Ирина Олеяр. Єдна часц шпиванкох 
преписана зоз спомнутих публика-
цийох, а остаток можеме повесц ме-
лодиї шпиванкох котри ище нє були 
обявйовани по теди. Нєдостаток 
зборнїка же за одредзени шпиванки 
нє написане дзе, кеди и од кого су 
записани, як и селективне виберанє 
шпиванкох. 

У Studia Ruthenica 25, дру-
кованей 2020. року, публиковани ви-
брани тексти шпиванкох зоз скорей 
спомнутих зборнїкох, а причина 
того була тота же зборнїки вецей нє 
доступни явносци. У зборнїку ше 
нашли коло 400 тексти народних 

шпиванкох превжатих зоз по тераз 
публикованих виданьох або призна-
чених од поєдинцох. 
 

Зоз того краткого прегляду 
можеме ше прешвечиц же бачван-
ско-сримски Руснаци нє маю єден 
репрезентативни, обєктивни збор-
нїк народних шпиванкох од етноґ-
рафского значеня.  

 
Мили читаче, модлїм Вас 

за помоц, кед же знаце даяку 
нашу стару народну шпиванку, 
контактуйце ме же бим ю записал 
и однял од забуца! 

Хто нє люби свойо дзецко? 
Ша то крев од його креви! А цо є 
народна писня? Вона є чадо нашей 
души, дакле и ю нє можеме иньшак 
любиц, лєм як свойо чадо! Якцо ро-
дичи преноша на свойо дзеци шицки 
свойо тїлесни и душевни свойства, 
способносци, так и народ до своїх 

душевних чадох – писньох засадзел, 
пренєс шицки свойо душевни свойс-
тва. Прето су писнї найкрасши об-
раз народного жица и народней ду-
шевней моци. Вони нам гуторя о 
нашей натури, о нашей любосци, 
роботи, о наших смуткох и веше-
льох, о наших обичайох, о нашим 
домашнїм животу и т. д. - Осиф 
Костельник 4.  
 

Контакт:  
Иван Лїкар, Миклошевци 

 
Мобилни: 

097 670 8214 (Viber, WhatsApp) 
 

Фейзбук: 
Ivan Ljikar 

 
Мейл: 

ivan.ljikar@gmail.com

4.  Биндас Дю., Костельник О.: (1927): Южнославяньских Русинох народни писнї, РНПД Руски Керестур

Драга до вичносци 
 

Крочай у чаше,  
шлїд у писку,  

заренко у Вселени,  
цинь у преходзе... 

А можебуц  
цалком досц було  
лєм ошмихнуц ше,  
облапиц єдно друге 

и предлужиц,  
з руку у руки, 
так облапени, 

путовац до вичносци. 
 

Агнетка Костелник Балатинац

Можебуц то судьба 
 

У лавини обецункох сцекаюци 
хвацела сом глїбоки коренї 
преплєцених конарох маслини 
як дараз кед сом глєдала прибижище 
у твоїх рукох. 
  
Сциснути пальци попущели под налєтами 
тамтейшей бурї задогадованя, 
на пучини билей осамена 
глєдам слова потїхи, 
з вреском доволуєм твойо мено, 
а знам же нєт одгуку. 
 
Празна хижа у души замартей глєда це, 
поцискуєм слова нєми,  
а тельо того мам повесц. 
Идз по морю до белавидла моєй души 
дзе нє може гоч хто зайсц. 
Чи ши пророк моєй судьби, чи нє, 
камень каменю припада. 
 

Соня Папуґа

БУЦ ГЕВТО ЦО ШИ
Кед бим могла буц гоч цо на тим 
швеце, знова бим вибрала себе 
саму, односно тото хто сом и цо 
сом, перше за себе, а вец и за дру-
гих. За себе нє думам же сом ок-
ремна, як на приклад осме шветове 
чудо або же сом влапела Бога за 
браду. Думам же таких людзох у 
нєшкайших часох єст и вецей як на-
досц. Моя правда далєко од лїце-
мерства и нєпочитованя нормох 
социялного штредку у хторим ше 
находзим. През роки активней ро-
боти на себе удало ше ми оствариц 
мир медзи тим хто сцем буц и тим 
цо мам, односно хтори мойо реални 
можлївосци. За таки ствари нєт 
универзалного рецепту хтори ше 
преноши зоз ґенерациї на ґенера-
цию. Живот нє рецепт и першен-
ствено є нє змаганє у хторим 
мушиш победзиц з найлєпшу ме-
далю. Живот ше зводзи на дра-
бинку вредносцох хтори потребне 
поцаговац з власну моцу, дзеку и 
можлївосцами. „Закрий ше лєм 
тельо кельо ши длугока“ – гварел 
раз мой шовґор. Запаметала сом 
кажде слово того виреченя. 

Намагам ше так жиц. Нє важне ми 
цо други поведза о мнє. Тримам до 
себе, меркуєм на свойо здравє, ви-
патрунок и репутацию вибудовану 
на твардих фундаментох. Пачи ше 
ми власни випатрунок у жвератку. 
Мойо вредносци нє муша нужно 
буц вредносци моїх сушедох и па-
йташох. Нє наруцуєм свойо вред-
носци другим, алє дзечнє дам совит 
каждому кед ше ми опита цо ме ви-
полнює. Моя призма вредносцох 
утврдзена на гевтим цо сом у мож-
лївосци посцигнуц у одредзеним 
часовим периодзе. Стоїм твардо на 
ногох, виберам реални цилї и нє 
провадзим бриґи швета. А бриґи 
мам як и шицки, дараз вецей, дараз 
менєй, шицко завиши од ноги на 
хтору сом рано станула. Намагам 
ше кажди дзень жиц зоз виполнє-
тим животом. Активна сом у друж-
тве, мам гобиї, меркуєм на иглу и 
ломокомотиву, нє прето же ме дахто 

наганя на то, алє прето же ми так 
записане у ґенох. 

Найчежше ми було поскладац 
думки и главу. Як и шицки мацери 
заняти на полни роботни час, кус по 
кус нашла сом ше замервена у нєп-
реглядней громади обовязкох хтори 
ше ми нє поспишовало ришиц. И 
попри уложених усиловносцох и 
позитивних думкох же сом то годна 
зробиц исто так лєгко як волови ви-
таргац хвост, на концу дня лєгала 
сом нєзадовольна и огорчена. Сту-
пень фрустрацийох хтори сом теди 
чувствовала роснул до розмирох 
пуканя. Дзень од 24 годзини бул ми 
нательо кратки же сом себе, же бим 
сцигла шицко покончиц, прикрацо-
вала сон и одпочивок. Медзитим, 
єдного рана сом нє могла стануц. То 
сам барз моцно жадала, мушела 
сом стануц же бим направела тото 
и гевто, пошла там и там, алє мойо 
цело одбило сотрудзовац. Теди, у 
тот час пуканя по рубцох, нє мала 
сом менталну моц стануц зоз по-
сцелї. После даскелїх тижньох ца-
ганя власного цела през активносци 
каждодньового живота, почала сом 
ше превипитовац дзе гришим, цо 
можем направиц же би шицко фун-
кционовало и цо смисел живота кед 
є нє шицко тото як сом по тераз 
жила? 

Почала сом бешедовац з людзми о 
власних проблемох и нєодлуга 
потим сом похопела же я себе єд-
ноставно нє знам розподзелїц час. 
А то нїяка окремна наука. Кед дзень 
ма 24 годзини од хторих 8 шпиме, 
коло два годзини трациме за рих-
танє єдла и кед ми за роботу по-
требни 9 годзини, оставаю ми 5 
годзини же бим зробела дацо важне 
и моцне. Давно сом пречитала ви-
реченє же прицагуєме гевто зоз чим 
зарюєме. Зарйовала сом як Черно-
бил 1986-го! Оздзивала сом ше 
сама ґу себе з отровнима думками, 
а вец так и ґу другим. У одношеню 
з другима людзми бешеда ми була 
швидка, єдноставна, нє трошела 
сом свой час нї на кого, а найменєй 

на себе. Та нє чуднє же то шицко 
сцигло на наплацованє. Чи нє? Ви-
дзим то и сама. Алє у тот час ров-
наня рахункох то ме зачудовало и 
нашло нєпорихтану. Прецо? Прето 
же сом нє мала часу дихац. Кед сом 
прилапела же так далєй нє мож, од-
питала сом ше од сатрей себе и ру-
шела зоз нули будовац свою 
особносц. 

Врацаюци ше до прешлосци уста-
новела сом интересованя хтори сом 
мала, а за хтори сом нє мала досц 
часу. Почала сом глєдац, копац 
глїбше до себе же бим видзела хто 
сцем буц. Вельку инспирацию 
нашла сом у вири. Почала сом ше 
модлїц каждого рана за защиту и 
каждого вечара за подзековносц. Нє 
прешло вельо часу и мой ше живот 
почал складац сам од себе, а я 
особнє нє мушала укладац вельо 
енерґиї до того. Залюбела сом ше 
до того як лєгко єдноставно буц 
щешлїви и виполнєти, без огляду 
же вонка диждж и же сом за рано 
охабела нєпомиту судзину. Почала 
сом докончовац шицки роботи у 
дню, дружиц ше зоз людзми, преп-
ровадзовац час вонка у припроди. 
Найзначнєйше од шицкого – почала 
сом ше шмеяц, аж и теди кед було 
чежко. Праве ми моя вира до Бога, 
а вец и до себе самей ясно гутори 
же шицко будзе у шоре без огляду 
на шицко, же сом годна поднєсц 
чежкосци хтори прейду, а вец мой 
ошмих будзе ище моцнєйши и за-
разнєйши. Мойо слова запаковани 
до ошмиху можебуц цеком дня 
хтори пред нами пременя дачий 
швет на лєпше! Чи єст дацо велїчез-
нєйше од того цо можеме подаро-
вац другей особи? Нє верим же єст. 
Кед думаш же нє мам право, шлє-
бодно ме найдз. Ту сом, вироятнє ту 
при тебе. Бо я гевта особа хтора 
вше розположена подаровац ци час 
за кус конструктивей розгварки. 

Авґуст 2024. 

Лили Су 

ДРУЖТВО РУСНАК НА 44. „КОЦУРСКЕЙ ЖАТВИ “

Всоботу, 20. юлия у орґанизациї 
КУД „Жатва“, у Коцуре отримана 
44. културна манифестация „Ко-
цурска жатва“ на хторей Коцурци 
пририхтали богату преславу на чесц 
першого хлєба з нового жита. Шве-
точни концерт отримани у Доме 
култури на хторим наступели тан-
цоше, шпиваче и гудаци, предста-
вяюци найкрасши народни облє-
чива, танци и шпиванки. Програму 
збогацели вецей як 300 учашнїки з 
велїх културно-уметнїцких друж-
твох. На истей, уж по треци раз на-
ступело Дружтво „Руснак“ з двома 
ґрупами, дзецинску и старшу шпи-
вацку, а у провадзеню Ивана Лїкара 
и Матея Бурчака. Дзецинскей ґрупи 
„Голубки“ бул то перши наступ за 
гранїцу Горватскей и останє им у 

барз красним паметаню. Понеже 
тром членом баба з Коцура, радосц 
за одход на наступ була ище векша. 
„Голубки“ наступели на дзецинскей 
програми з венчиком руских дзе-
цинских шпиванкох, а старша шпи-
вацка ґрупа наступела на вечаршей 
програми з венчиком руских/ру-
синских/лемковских шпиванкох. 
Дзеци до Коцура ишли у провадзе-
ню своїх родичох, а велї з нїх у Ко-
цуре були перши раз. З учашнїками 
були водителька Наталия Гнатко и 
предсидатель Дружтва „Руснак“ 
Мийо Шайтош. Одход на наступ 
реализовани з финансийну потри-
мовку Совиту за национални мен-
шини РГ.  

                  Наталия Гнатко 

„Голубки“ дзецинска ґрупа Дружтва „Руснак“

Старша шпивацка ґрупа и оркестер Дружтва „Руснак“

Кед ме нє будзе 
 

Зоз ґамбами отруй ме 
вежнї осце,  

шерцо ми преджобнї, 
цело ми на фалатки таргай, 

посоль, 
зоз слизами залївай. 

Най нас болї обидвойо, 
остатки до гроба поховай, 
коло гроба шлївки насадз, 
на гроб казань прицагнї, 

най ше пече и до гроба най 
чече. 

Частейше придз на гроб, 
задуркай, жимно ми, 

доруц на огень най чурком 
чури, 

припаль ми скруцену. 
Приповедай кельо ши ме лю-

бела, 
плакала и чекала, 

приповедай о шицким,  
приповедай  

длуго, длуго... 
Най тирва цалого вика. 

 
 

На остатку  
 

Младосц, розкоши, любови, 
дзивочки и вельо палєночки, 
билки и милки ше одали. 

 
Нєщесце и палєнка остали, 
доган, карчма, ґрайцари, 
очарнєти чарни нєвести, 
фраєрки и жени у рокох. 

 
Широки поля, конї врани,  

гудаци за душу, 
червене вино знїщело душу и 

розум, 
остали памятки на тот кратки 

живот 
як кед отвориш и завреш ка-

пурку. 
 

Яким

Нє так давно зме до-
знали же у Петровцох, у 
приватним обисцу на Ґра-
бику, єст нєвелька древена 
хижка хтора здабе на му-
зей. То нас барз зацика-
вело, та зме замодлєли 
Любицу Джуньову, ґаз-
диню тей хижки, же би 
нам ю указала и поведла 
даскельо слова о нєй. 
Вона на тото дзечнє при-
стала, а дочекала нас як 
права руска ґаздиня зоз 
цеплима лепинями, рейте-
шами, та и домашнїма, нє-
пирсканима брескинями. 
Справди зме ше ту почув-
стволи як дома.   

*  Як сце пришли на 
идею же бисце себе збу-
довали таку хижку? 

– У хижи дзе мой суп-
руг Златко и я биваме, нє 
маме анї пиньвицу, анї 
пойд, та нам бул потребни 
простор дзе бизме кладли 
жимнїцу, одкладали 
празни фляши, дунци и 
подобне, тото цо ше каж-
додньово нє хаснує у 
хижи. Перше зме напра-
вели долню часц, а вец ми 
пришло на розум же 
бизме горе могли напра-
виц древену хижку. Так як 
дакеди кед у дворе долу 
були кармики, а горе чар-
дак за кукурицу. Ми долу 
маме складищни простор, 
а горе древену хижку по-
лну зоз старима стварами. 
Обидвойо любиме стари 
ствари, та нам нє було 
чежко прейсц зоз идеї по 

конкретну реализацию. 
Вельо того цо ше у тей 
хижки находзи остало од 
моєй баби Амали або На-
тали, як ю шицки у валалє 
волали. Так ту можеце ви-
дзиц стари мебель, виши-
вани заглавчки, гребенїки, 
народне облєчиво, образи, 
керпари, кантички, рижну 
судзину... Шицко старе цо 
сом мала сцела сом спа-
шиц, а нє одруциц. 

* Хто вам шицко по-
магал коло правеня тей 
хижки? 

– Ша, нїхто. Ми 
двойо шицко сами напра-
вели, од копаня фунда-
менту по закрице. Кажди 
гвоздзик зме сами при-

били. Скоро шицко у тим 
будинку старе. Греди и 
дески зоз поваляних шо-
пох, дзвери и облаки тиж 
стари, праве лєм купена 
нова ламперия. Коло ушо-
рйованя требало досц и 
знаходлївосци, и сцер-
пеня. Вонкашнї древени 
рубци робени так же зме 
мали лєм єден фалаток та-
кей старей рубцовей 
дески, вец я на нову деску 
нарисовала, а Златко зоз 
пилку вирезовал. Вец ук-
расни рубец попод повалу 
сом сама здумала. Напра-
вела сом фурму по хторей 
сом вец омальовала рубец. 
Знали зме ше часто шалїц 
на наш рахунок, же я про-
єктант и помоцни робот-
нїк, а Златко виводзач ро-

ДРЕВЕНА ХИЖКА НА ҐРАБИКУ

Мушкатла на облакуКреденц Нукашньосц ормана

Тернац на уходзеВипатрунок древеней хижки зоз вонка

ботох и главни майстор. 
Од самого початку по те-
рашнї випатрунок требало 
нам два роки, а мушим ше 
похвалїц же нам ю того 
року наш пертовски парох 
о. Владимир Седлак и по-
благословел.   

* Можеце нам виво-
лац цо сце робели же 
стари мебель випатра 
яґод нови? 

– Стари орман, кре-
денц и други древени ме-
бель мал дзирки од черво-
точу. Дзирки сом 
пополнєла зоз ґитом за 
древо, потим го офарбела 
и додала дакус декупажу. 
То шицко барз квалитетни 
мебель, направени є зоз 
моцного и доброго древа, 
и може ище роками тир-
вац. Таке дацо квалитетне 
нєшка нєт за купиц. 

* Маце даяке ок-
ремне здогадованє зоз 
дзецинства, а цо ма вязи 
за тоту вашу припо-
ведку? 

– Єст их вельо. На-
приклад, як дзецко барз 
сом любела буц у моєй 
баби Натали, хтора була 
родом зоз Руского Керес-
тура и дїда Дюри Джуньо-
вих хтори бивали ту у ва-
лалє на главней улїчки. 
Там ше вельо бешедовало 
о мулярстве, та ми озда 

отамаль и тота любов ґу 
такей роботи. Мой дїдо 
Дюра збудовал велї хижи 
у Петровцох, алє и у шир-
шим околїску. Мнє теди 
барз фасциновало же як 
ше за кратки час хижа збу-
дує, а вец ше у нєй жиє 
цали живот. 

Потим паметам же 
сом часто у нїх шедзела и 
припатрала ше як баба 
кажде рано после ставаня 
посцеляла посцель и 
кажди вечар ю розпосце-
льовала и пририхтовала за 
спанє. Так и я тоту по-
сцель засцелєла як цо сом 
од нєй видзела и запаме-
тала. 

* Попри тей старин-
скей древеней хижки 
маце ище єдну хижку на 
поверх зоз старих цег-
лох. Можеце нам повесц 
о чим ше роби?  

– Гей, то хижка за пси 
и мачки хтори барз лю-
биме. Задумка була така 
же долу буду нашо пси, а 
горе мачки. Задумка була 
добра, алє ше нє витво-
рела, бо кед бим дала єсц 
псом долу, а мачком горе, 
наш пшичок Буби виско-
чел и горе, та мачком 
шицко поєдол. Так же те-
раз мачком даваме єсц у 
другим дворе. Наш двор 
такой при дильове, та ми 
ту маме велї други живо-

тинї. По дворе нам ходза 
герлїчки, дзиви голуби, 
страки, а гнєтка нам и фа-
зан прелєци прейґ двора. 
За тоти дзиви птици зме 
на мурику направели ва-
ловчок до хторого им 
кажди дзень сипем воду 
кед залївам квеце. А и на-
кармиме их. Голуби любя 

кукурицу, а тащки ми по-
єдли слунечнїк хтори сом 
себе посадзела у загради. 
Алє нє хиба, нє гнївам ше. 

* Ище дацо за ко-
нєц? 

– Ми обидвойо лю-
биме стари ствари, а тоту 
хижку зме правели зоз ве-
льо любови. Направели 
зме себе и мали тернац на 

хторим ше находза столїк 
и два карсцелї. Обидвойо 
зме заняти, а дома шицко 
сами робиме, вец предве-
чаром ту крашнє поше-
даме, одпочиваме и ужи-
ваме. 

Тиж бим припомла 
же людзе хтори були у нас 

и видзели цо зме напра-
вели часто знали повесц: 
„Ту таке як кед бизме при-
шли до своєй баби“. Я ше 
на таки слова барз крашнє 
чувствуєм и якашик ми 
цепло коло шерца, бо хто 
люби и почитує свойо ко-
ренї, и тота хижочка ше 
му муши попачиц. 

 Розгварку водзела 
Лю. Гаргай 

Будованє хижки; Любица фарби гредиЛюбица и Златко у древеней хижки хтору сами направели

Випатрунок зоз нука

Živimo okruženi tehnologijom. Ekrani 
su svuda oko nas i nemoguće ih je iz-
bjeći. Često vidimo malu djecu, čak i 
bebe kako se zabavljaju pametnim tele-
fonima, tabletima i sličnim uređajima. 
Fascinirani smo kako brzo uče, kako 
znaju uključiti omiljeni crtić, listati vir-
tualne stranice i sl. Divimo se i što poz-
naju engleski jezik u tako ranoj dobi. 
Ali… Koliko je sve to smisleno, korisno 
i preporučljivo za dijete? Koliko može 
biti korisno poznavanje engleskog jezika 
u ranoj dobi ako dijete taj jezik ne upo-
trebljava u komunikacijske svrhe, nego 
samo mehanički ponavlja riječi i pje-
smice bez razumijevanja? Je li mu za 
preživljavanje neophodan engleski jezik 
u tako ranoj dobi, ako nije u stanju ko-
municirati na materinjem jeziku i izraziti 
svoje potrebe? Što dijete time dobiva? 
No, ako djeca u gledanju televizije i dru-
gih ekrana uživaju i pritom puste rodi-
telje na miru, što je u tome loše? 

Sve više djece vrtićke dobi danas ima 
poteškoće s jezikom, govorom i komu-
nikacijom, a često se događa da prve ri-
ječi koje izgovore nisu na materinjem, 
nego na engleskom jeziku. Posljedica 
je to prevelikog korištenja mobitela i ta-
bleta od najranije dobi te premalo ko-
munikacije s roditeljima, članovima obi-
telji, ali i vršnjacima. Posljednjih godina 
primijećen je i porast djece koja dobi-
vaju odgodu upisa u prvi razred osnovne 
škole. Na razini Hrvatske, ove godine 
oko 4000 djece dobilo je odgodu upisa, 
a među najčešće navedenim razlozima 
je psihofizička nezrelost djece. Na psi-
hofizičku nezrelost može utjecati više 
razloga, a ekranizam (pretjerana ovis-
nost djece o ekranima) mogao bi biti je-
dan od njih. On označava poteškoće na 
kognitivnom i emocionalnom planu koje 
su nastale zbog prekomjerne izloženosti 
ekranima, kako kod djece tako i kod 
odraslih. Kod djece se može prepoznati 
zaostajanje djeteta u odnosu na svoje 
vršnjake u upotrebi materinjeg jezika te 
poteškoći da zadrži pažnju na ciljani za-
datak sukladno svojoj dobi. Raspon in-
teresa djeteta sužen je samo na ekrane, 
postiže slab uspjeh u školi, čini se da je 
lijeno, nemotivirano i nepažljivo. Kod 
neke djece ekranizam se očituje i kao 

poteškoća da uspostave odnos s drugima 
oko sebe, osamljuju se te nemaju razvi-
jenu igru sukladno dobi, na neki način 
slično autizmu. 

Rezultati nacionalnog istraživanja Poli-
klinike za zaštitu djece i mladih Grada 
Zagreba iz 2017. godine pokazali su da 
djeca počinju koristiti elektroničke ure-
đaje već u vrlo ranoj dobi. Oko prve go-
dine uz male ekrane vrijeme provodi 
40% djece, s dvije godine taj broj penje 
se na 79%, a s četiri godine elektroničke 
uređaje koriste gotovo sva djeca (97%). 
Većini djece prvi uređaj je televizor, a 
slijede ga mobitel i tablet. Preporuka 
Svjetske zdravstvene organizacije je 
da djeca do druge godine uopće ne budu 
izložena bilo kojoj vrsti ekrana, osim 
video poziva s bliskim osobama i to pod 
nadzorom odrasle osobe. Djeca u dobi 
od dvije do pet godina bi pred ekranom 
maksimalno trebala biti pola sata dne-
vno, a djeca od pet do 10 godina sat do 
sat i pol vremena dnevno. 

Prema istraživanjima, pretjerano gleda-
nje ekrana bilo koje vrste mijenja struk-
ture dječjeg mozga na negativan način. 
Rezultati pokazuju da što duže dijete 
gleda televiziju ili video sadržaje na 
ekranima to su promjene u mozgu du-
blje. Snimke magnetne rezonance po-
kazuju da djeca koja puno vremena pro-
vode pred ekranima imaju manje bijele 
tvari u prednjem dijelu mozga, što je 
povezano između ostalog i s nižom ver-
balnom inteligencijom. Naime, bijelu 
tvar čine veze među stanicama u mozgu 
koje se najviše razvijaju u prve tri go-
dine djetetova života. Za razliku od uče-
nja sviranja instrumenta, bavljenja spor-
tom, čitanja djetetu, gledanje ekrana, ne 
dovodi do razvoja viših funkcija u 
mozgu. To znači da je izloženost djece 
do tri godine ekranima povezana s uspo-
renim razvojem jezika i govora, te rad-
nog pamćenja, sporijim razmišljanjem, 
siromašnijim rječnikom, teškoćama u 
usmjeravanju i zadržavanju pažnje. Ta-
kođer, ekrani u toj dobi često dovode i 
do problema sa spavanjem jer se ometa 
lučenje melatonina, hormona koji je od-
govoran za regulaciju spavanja. Česte 
su promjene raspoloženja, slabija je sa-

mokontrola emocija i ponašanja, dolazi 
do agresije i problema u ponašanju, do 
dugoročnih problema u socijalnom raz-
voju, pretilosti zbog nedostatka tjelesne 
aktivnosti, slabije sposobnosti praćenja 
nastave te slabijeg akademskog uspjeha. 
Prekomjerno korištenje ekrana može do-
vesti do smanjene pažnje i koncentracije 
kod djece. Ovo može otežati njihovu 
sposobnost slušanja, praćenja instrukcija 
i sudjelovanja u verbalnoj komunikaciji.  

MOZAK BEBA NIJE SPREMAN 
NITI ZREO ZA EKRANE! 

U prvim godinama života tek se počinju 
razvijati bebina osjetila i dijelovi mozga 
koji su zaduženi za razumijevanje onoga 
što su vidjeli. Malim bebama i djeci do 
tri godine za razvoj je najpotrebnije 
upoznavanje svijeta kroz osjetila i po-
krete. Dijete uči kroz osjetilna i motori-
čka iskustva u stvarnom prostoru – do-
diruje igračke, istražuje strukture i 
mirise, manipulira igračkom u rukama i 
prostoru, razvija grubu i finu motoriku, 
komunikaciju s bližnjima te time stvara 
veze u mozgu i usvaja funkcionalna zna-
nja i vještine. Dakle, potrebno mu je 
istraživanje svega onoga što ga okružuje 
kako bi se stvorile veze u mozgu koje 
poslije pomažu boljoj komunikaciji raz-
ličitih dijelova mozga, lakšem učenju i 
usvajanju novih informacija. Bez tih 
iskustava, dijete se neće moći i znati no-
siti sa svakodnevnim izazovima i doga-
đajima onako kako bi trebalo, neće raz-
viti adekvatnu komunikaciju s okolinom 
i ljudima oko sebe, neće se znati služiti 
stvarima koje ga okružuju i neće imati 
funkcionalna znanja i vještine koje bi 
mu omogućile zdrav razvoj. 

Prve tri godine života ključne su za raz-
voj mozga koji raste brže od bilo kojeg 
drugog dijela tijela. Tijekom ovog pe-
rioda, dječji mozak je osjetljiviji na po-
zitivne utjecaje, ali i ranjiviji na nega-
tivne utjecaje nego što će biti ikada više 
u životu. U slučaju da se dijete nedo-
voljno izlaže različitim vanjskim podra-
žajima, odnosno kada je većinu vremena 
izloženo istom podražaju, primjerice 
ekranima, veze se počinju stanjivati i 
brzo nestaju. Televizor i drugi elektro-

EKRANIZAM – ZAŠTO JE ŠTETAN ZA DJETETOV RAZVOJ?  

Festival rusinske pjesme “Crvena 
ruža” kulturni je događaj s dugom tra-
dicijom koji se svake godine održava u 
Ruskom Krsturu u Vojvodini. Ovaj fe-
stival nije samo glazbeni festival, već i 
društveni događaj koji okuplja Rusine 
iz različitih krajeva. Nastao je kao izraz 
potrebe prvenstveno mladih, a zatim i 
kao izraz potrebe za očuvanjem i pro-
mocijom rusinske kulture, jezika i tra-
dicije. 

Polovinom pedesetih godina pro-
šlog stoljeća kada televizor nije bio do-
stupan, jedan vid zabave mladih, kako 
u malim mjestima tako i u gradovima, 
bio je ples. Razlika takvih druženja bila 
je u tome što se u velikim gradovima 
sviralo na „modernim instrumentima“ 
poput harmonike, klarineta, saksofona, 
električne gitare i sl., dok su u malim 
mjestima svirali pretežito tamburaški 
orkestri.  Tako je to bilo i u Ruskom 
Krsturu. Krajem pedesetih godina prošlog 
stoljeća u Dom mladih stigao je i prvi 
televizor, a kako navodi Đuro Laćak 
bio je to mladima „prozor u drugi svijet“. 
Mladi su kroz razne emisije koje su se 
tada emitirale mogli doz-
nati kako se njihovi vr-
šnjaci zabavljaju i u dru-
gim mjestima i da to nije 
samo kroz ples. Emisija 
koja je tada zasigurno bila 
velika inspiracija bila je 
emisija pod nazivom „Mi-
krofon je vaš“ koja se emi-
tirala na Beogradskoj te-
leviziji. Kandidati su se 
iz raznih mjesta tadašnje 
Jugoslavije prijavljivali na 
audiciju, a u emisiji su na-
stupali samo oni koji su 
zadovoljili kriterije žirija.  

Tijekom ljeta u Ruskom Krsturu 
ples se održavao u tzv. „Zelenom vrtu“. 
Vrlo često su djevojke i mladići u pau-
zama stali pored orkestra i otpjevali 
jednu zabavnu pjesmu koja je zahvalju-
jući televizoru kao mediju bila popularna. 
Naravno, kako kriterija nije bilo i sve 
se odvijalo spontano, nisu svi bili uspješni 
u izvođenju pjesme. Upravo se tu rodila 
ideja o organiziranju koncerta na kojem 
će nastupati oni kandidati koji će kroz 
audiciju pokazati i zadovoljiti odgova-
rajuće kriterije pjevanja. Joakim Sivč 

bio je inicijator i rea-
lizator takvog koncerta 
nazvanog „Mikrofon 
vaš“ uz pomoć seoske 
organizacije mladih. 
Nekoliko godina ka-
snije ista organizacija 
osnovala je Klub stu-
denata i srednjoškolaca 
čiji je zadatak bio ti-
jekom ljetnog i zim-
skog raspusta raditi na 
organizaciji sportskog 
i kulturnog plana. Iako 
je u početku naglasak 
bio na sportskim do-

gađanjima, 1962. godine Klub je dobio 
jasnu strukturu djelovanja zahvaljujući 
tadašnjem predsjedniku Đuri Papharhaju 
te je kulturni plan u obliku drame i 
glazbe prevagnuo. Za glazbeno područje 
bio je zadužen Joakim Sivč koji je i do 
tada vodio koncerte pod nazivom „Mi-
krofon vaš“. Upravni odbor Kluba tada 
je odlučio promijeniti ime manifestacije 
u „Červena ruža“ kako bi sačuvali svoju 
autonomnost. Nekoliko godina kasnije, 
interes iz drugih naših mjesta koji su 
željeli nastupiti na manifestaciji postao 
je izrazito velik te je organizacijski 
odbor donio odluku o prethodnoj selekciji 
prijavljenih kandidata na tzv. „Maloj 
ruži“. S obzirom kako su Petrovci imali 
svoje „Petrovačko zvono“, a Mikluševci 
manifestaciju „Mikluševci“, „Mala ruža“ 
održavala se samo u Đurđevu, Kucuri i 
Šidu. Zahvaljujući takvoj selekciji, na 
„Červenej ruži“ nastupile su samo naj-
bolje točke, a festival je postao svojevrsna 
smotra najviših godišnjih rezultata koje 
su kulturno umjetnička društva postigla 
u svojem radu na glazbenom i plesnom 
polju. 

 
Ana Bučko, mag. mus. 

nički medijski uređaji mogu stati na put 
i usporiti razvoj djeteta jer ne uključuju 
istraživanje, igranje i vrijednu interak-
ciju s roditeljima i drugim ljudima. Za-
što ekrani utječu na mozak male djece 
drugačije nego na mozak starijih? Od-
govor se krije upravo u spomenutim pro-
mjenama koje se događaju u mozgu ti-

jekom prve tri godine života. Kada se 
beba rodi, ona ima već gotovo sve živ-
čane stanice koje će ikad u životu imati. 
No, cilj pravilnog razvoja mozga je stvo-
riti veze između tih živčanih stanica, a 
to se najviše odvija upravo u prve tri 
godine. To posebno vrijedi za područja 
mozga koja su zadužena za napredne 

sposobnosti kao što su pamćenje i ap-
straktno mišljenje. 

Nastavit će se… 
Članak priredila: 

Helena Timko, mag.psych. 

OD IDEJE DO TRADICIJE: NASTANAK FESTIVALA 
„CRVENA RUŽA“ 

Културна апропиряция то 
концепт котри ше одноши на при-
лапянє елементох єдней култури з 
боку припаднїкох другей, часто 
моцнєйшей култури. Тота тема по-
ства вше значнєйша у контексту 
ґлобализациї, окреме у швету моди. 
Тото питанє порушує комплексни 
розправи о гранїцох инспирациї, по-
читованя и експлоатациї. У предлу-
женю виглєдаме як ше културна ап-
роприяция манифестує у модней 
индустриї, хтори етични имплика-
циї и як модни дизайнере и троши-
телє можу приступиц тому фено-
мену зоз вецей свидомосци и 
одвичательносци. 

Мода як платформа за културну 
интеракцию 

Модна индустрия од вше 
була ґлобална по своїм характеру, 
повязуюци рижни култури, стили и 
традициї. Велї дизайнере находзели 
инспирацию у културох хтори им 
нєпознати, часто препознаваюци ес-
тетски вредносци и значеня хтори 
ноша тоти култури. На приклад, ин-
диянски мотиви, африцки платна и 
японски кимона постали нєзаоби-
ходни на модней сцени прицагуюци 
повагу зоз сцою красу и еґзотику. 
Медзитим, кед ше тоти елементи 
хасную без порозуменя або почито-
ваня їх културного контексту, при-
ходзи до проблему културней ап-
роприяциї. 

Розуменє културней апроприя-
циї 

Културна апроприяция у 
моди найчастейше ше случує кед 

дизайнере або бренди зоз доминан-
тих културох беру символи, облє-
чиво або други елемнти без дошлє-
бодзеня, часто без порозуменя и 
почитованя їх историйного и кул-
турного значеня. Таке присвойованє 
може резултовац зоз зменшованьом, 
та аж и зоз пременку значеня тих 
елеменох, цо може буц увредзуюце 
за припаднїкох жридловей култури. 

На приклад, хаснованє тра-
дицийних закрицох за главу зоз 
пиря у модних кампаньох або на 
модних пистох без порозуменя їх 
святого значеня при велїх индиян-
ских заєднїцох виволує осудзованє 
и бунт. Тиж так, хаснованє афро 
фризурох або биндия як „модного 
тренду“ часто занєдзбує културне 
значенє тих символох и зводзи их 
на чисти естетски додаток. Тоти 
приклади указую же културна ап-
роприяция може резултовац зоз зло-
хаснованьом марґинализованих 
културох пре заробок без правди-
вого доприношеня тим заєднїцом. 

Етика и одвичательносц у мод-
ней индустриї 

Єдно зоз ключних питаньох 
у розправох о културней апроприя-
циї як роздзелїц инспирацию од екс-
плоатациї. Инспирация зоз других 
културох може буц и файта почито-
ваня и одушевеня, алє лєм кед ше 
окончує чувствительно зоз знаньом 
и зоз почитованьом тей култури. У 
швеце дзе информация доступна 
под руку, иґнорованє контекста и 
значеня може ше толковац як нєод-
вичательносц, та аж и як нєморал-
носц. 

Одвичательносц лєжи як на 
дизайнерох, та так и на трошите-
льох. Требало би же би ше дизай-
нере едуковали и едуковали свойо 
тими о значеню историї елементох 
хтори маю намиру хасновац. Сот-
руднїцтво зоз уметнїками и реме-
селнїками зоз жридлових културох 
могол би буц позитивни крочай у 
твореню модних фалатох хтори по-
читую и славя тоти култури, место 
же би их експлоатовали. Уключо-
ванє припаднїкох тих заєднїцох до 
дизайнерских процесох, як и пра-
ведне компензованє за їх роботу, до-
приноши етицкей и отримуюцей 

моди.  

З другого боку, трошителє 
тиж бавя значну улогу. Вше векша 
свидомосц о културней апроприяциї 
приведла до того же трошителє вше 
частейше виглєдую походзенє и 
значенє модних артиклох хтори ку-
пую. Купованє брендох хтори по-
читую културну розличносц и сот-
рудзую зоз локалнима заєднїцами 
може буц способ же би ше потри-
мала етицка мода. Едукованє о кул-
турним занченю одредзених модних 
фалатох облєчива може помогнуц у 
заобиходзеню нєнамирного учас-
твованя у културней апроприяциї. 

Приклади позитивней пракси  

Єст числени приклади ди-
зайнерох и брендох хтори ше зоз 
почитованьом одноша спрам култу-
рох зоз хторих черпаю инспирацию. 
На приклад, сотруднїцтво медзи 
моднима хижами и автохтонима за-
єднїцами резултую зоз колекциями 
хтори справди одражую културни 
идентитет тих заєднїцох. Єден зоз 
познатих прикладох то сотруднїц-
тво модней хижи Диор зоз уметнї-
ками зоз Мексика, дзе дизайнере 
хасновали автентични технїки тканя 
и вишиваня, творяци колекциї хтори 
источашнє славя мексицку тради-
цию и задоволюю естетски стан-
дарди високей моди. 

Културна апроприяция у 
моди оства зложени и виволуюци 
феномен. Мода може буц мост 
медзи културами, а тиж так може 
буц и алат експлоатациї кед ше хас-
нує без почитованя и розуменя. Ди-
зайнере, бренди и трошителє маю 
одвичательносц обезпечиц же би 
мода нє постала средство култур-
ного присвойованя, алє же би була 
платформа за уключованє, почито-
ванє и медзикултурне розуменє. 
През едукацию, етицку праксу и от-
ворени диялоґ, модна индустря 
може постац приклад як ґлобализа-
ция нє муши значиц утрату, алє сла-
венє културней рижнородносци. 

Давид Морган 

(на руски преложела Вера Зелинац) 

КУЛТУРНА АПРОПРИЯЦИЯ

ЕТИКА, ЕСТЕТИКА И ВИВОЛАНЯ ҐЛОБАЛИЗАЦИЇ У МОДИ 

Зоз початком авґуста шицки 
наздавня о добрих урожайох того 
року почали помали опадовац, а кед 
ше почала помали одвивац жатва, 
можеме лєм буц щешлїви же маме 
голєм дацо за витлачиц, бо у даєди-
них крайох жатву одредзених кул-
турох место комбайнох окончела 
танюрача. Сам старт шицких кул-
турох бул задоволююци и дало ше 
раховац на даяки просекови урожай, 
док з початком жатви слунечнїку и 
зоз урожайом од 1 по 1,7 тони по 
катастарским гольту (1,7 по 2,9 тони 
по гектаре), поставаме свидоми оз-
бильносци суши, кед култура хтора 
у суши ма стабилни урожай подруци 
зоз уродом, цо вец мож обчековац 
од других културох. 

На  щесце же зме голєм дакус 
витлачели слунечнїку у одношеню 
на други краї у Горватскей, дзе ляд 
витлачел скорей комбайнох, анализа 
вируцує же гектолитри барз мали, 
та зоз самим тим велька и можлївосц 
малого проценту олєю котри одред-
зує цену. Без огляду на полни при-
кочи, кантар шицким мало указує.  

Єден диждж од 15-20 л/м² мо-
гол комплетно премеїц ситуацию 
при слунечнїку, сої и кукурици. За-
рна у слунечнїку и мауни у сої були 
формовани, медзитим, пре сушу 
рошлїна нє трошела енерґию до за-
рна, алє ше борела же би цо длужей 

остала у желєней веґетациї. Урожай 
сої нє идилични, просек коло єдней 
тони по катастарским гольту, або 
1,7 тони по гектаре, цо у просековим 
року подли урожай, алє тераз ше 
мушиме задоволїц и зоз тим, з ог-
лядом же єст голєм дацо за витлачиц. 
Щесце же ше у таким року голєм 
дацо витлачи и преда, же би ше по-
дмирели длуства и укладаня до реп-
роматериялу. 

Суша одробела свойо, зоз каж-
дей култури витлачене голєм дацо, 
док кралїца польопривредних кул-
турох, найдрагшей култури за про-
дукцию и култури котра виглєдує 
найвецей роботи и бриґи комплетно 
подруцела, же ше у даєдиних крайох 
нє преда анї кила зоз гектару. Слово 
о цукровей цвикли. Култура за хтору 
ше тримало же того року принєше 
найвецей пенєжу по гектаре, а зоз 
котру ше думало закриц минуси од 
других културох, приведла нас до 
чистого минусу. Култура котра ше 
даскельо роки уполи менєй шеє, 
прето же увожиме цукер, того року 
дожила правдиви колапс и будзе ше 
ище менєй шац. Зоз завераньом по-
строєньох фабрикох цукру по Гор-
ватскей, приходзиме до информациї 
же цеком 2023. року випродуковане 
найменєй цукру у остатнїх 20 рокох, 
а цукер у дутянох нїґда нє бул драг-
ши. Рок по рок, крочай по крочай, 
забиваю и продукцию цукровей 
цвикли и самого цукру, хторого нє 
будземе продуковац анї за себе, а 
нє за вивоз. Горватска мала вельку 
традицию у продукциї цукровей 
цвикли и цукру, вивоз цукру зоз 
трох фабрикох цукру же би тераз 
спадла лєм на єдну. Од рекордера 
поставаме увознїки, а од кеди зме 
вошли до ЕУ продукция спадла за 
43%. 

У нас ше цукрова цвикла шала 
у просеку на 14 – 22.000 геткари, 
найвекша продукция була 2007. року 
на 34. 000 гектарох, же би од 2014. 
року продукция почала падац до 8 
– 9.000 гектари, а можеме ми и лєп-
ше, може то ище спаднуц. 

У остатнїх даскельо финансий-
но напартих рокох велї ше лапели 
до цукровей цвикли, у наздаваню 

же голєм з єдну културу буду про-
фитабилнєйши, а того року ше слу-
чело же вона сама на концу нє могла 
прежиц сушу. 

Антун Гарди

СУША ОХАБЕЛА ВЕЛЬКИ ПОШЛЇДКИ НА УРОЖАЙ  
СЛУНЕЧНЇКУ И ЦУКРОВЕЙ ЦВИКЛИ 

Жатва слунечнїку

Осушени корень

Осушени корень цукровей цвикли

Транспорт слунечнїку

Приклад як цукрова цвикла випатра 
у просековим року

Осушена цукрова цвикла

Попри шицких наших члове-
ческих намаганьох сами себе знїч-
тожиц, якошик ше нам то нє удава. 
През прешлосц, о котрей дзекуюци 
историчаром знаме вельо того, чло-
век водзел велї войни за териториї, 
власц, пре гамишносц, забивало ше 
и забива медзи народами, а и при-
паднїки истого народу медзисобно 
водза войни пре рижни причини. 

През тисячи роки иснованя 
людского роду були ту и рижни хо-
роти, як цо рижни чуми, ґрипи, єф-
тики и други епидемиї хоротох, алє 
тот наш людски род заш обстал и 
єст нас вше вецей, та зме досягли 
число од осем милиярди жительох 
на тей нашей жемовей кулї. А єй 
вше чежше бориц ше з нами. Знї-
щели зме лєси, онєчисцели води, 
воздух, вименюєме климу, од плод-
ней жеми правиме пустиню и коло 
того ше анї нє стараме вельо. Велї 
животиньски файти зме знїщели, а 
велї зме зведли на барз мале число, 
однїмаюци им животни простор зоз 
знїщованьом лесох и претваряюци 
их до польодилских поверхносцох, 
бо нас єст вше вецей и потреби за 
покарму вше векши. И гоч стваряме 
вше векши польодїлски поверхнос-
ци, заш лєм нє можеме накармиц 
шицких жительох, маме вше векше 
число гладних на швеце.   

Правда, жиєме у 21. вику, маме 
роботи котри заменюю людзох у 
рижних фахох, штучну интелиґен-
цию, надпатраме землєдїлски по-
верхносци зоз дронами и прейґа са-
телиту, а заш маме гладних. Вше 
ше отвераю нови войново боїска, 
забиваме ше медзисобно, а найбар-

жей страдаю обични нєвиновати 
людзе. Вельким бавячом на швето-
вей политичней сцени то нє завадза, 
анї им нє важне, бо як знаме, зоз 
шветом панує пенєж, а вон у людзох 
виволує гамишносц и зависц, и телї 
вики то так, и нїяк най научиме же 
резервну жем нє маме.  

Воду тиж знїщуєме, вше нас 
єст вецей, а води вше менєй, гевтей 
чистей за пице, а забуваме же без 
води живота нєт. Рижни хемийни 
индустриї, канализацийски води, 
озрачени води зоз нуклеарних елек-
транох шицко то онєчисцує рики, 
моря и океани, а вец ту и ладї котрим 
ше часто случую нєщесца при кот-
рих випущую вельки количества 
нафти, як и шмеце и канализацийски 
води, як  и вельке количество плас-
тики. Шицко то нє лєм же заґадзує 
води,  алє и знїщує живот у нїх. 

Тиж так на польох нє мож вецей 
виховац рошлїни без пирсканя зоз 
рижнима пестицидами и вецей то 
нє єдно або два пирсканя зоз ка-
менком, алє и по дзешец, петнац та 
и вецей. Щешлїви сце кед на валалє 
у дїда або баби найдзеце стару сорту 
яблука у котрим єст хробачок. Цалу 
природу зме затровали, єме поживу 
полну отровох, пиєме заґадзену воду 
полну хлору най бизме ю очисцели, 
а вец нас вше вецей нападаю рижни 
нови хороти процив котрих нє маме 
лїки. И гоч медицина барз напредує, 
заш лєм сцигую нови хороти, як 
наприклад нєдавни ковид 19, бак-
териї нам постали одпорни на ан-
тибиотики, сами себе єдного дня 
доведземе до вимераня. 

Маме вше векше число фахов-

цох и здруженьох котри ше пробую 
бориц процив знїщованя природи, 
уводзи ше еколоґийне землєдїлство, 
рижни фабрики уградзую пречис-
цовачи за воду и воздух, алє заш 
лєм шицко то нєдостаточне, бо то 
лєм капка у морю, а ту и вельки 
корпорациї котрим то нє одвитує 
бо траца вельки заробок, а пенєж 
гевтот коло котрого ше швет кру-
ци. 

Богати вше вецей гарню мате-
риялни добра, а худобних єст вше 
вецей. Политичаре нас прешвечую 
як нам барз добре, а прецо вец маме 
явни кухнї, каритаси, червени криж 
и други рижни подобни орґанизациї 
кед нам так добре и кед ше о нас 
так стараю? У швеце маме вароши 
у котрих ше по вонку од заґадзеного 
воздуху без маски на твари нє може 
ходзиц, а вец ту и рижни нєщесца у 
нуклеарних електранох. Правиме 
нуклеарни експерименти, а швет 
поцерпа од нуклеарней войни бо 
зме и таке оружиє створели. Хвилю 
зме тиж так вименєли, горучави 
вше векши, гнєтка маме бурї, ляд, а 
хто зна цо нас ище чека у будуч-
носци. Нє остава нам нїч друге лєм 
ше наздавац же политичаре котри 
водза тот швет, а и ми шицки вєдно 
з нїма, придземе ґу розуму и тар-
гнєме ше най зачуваме тоту нашу 
жемову кулю, место у тей велькей 
вселени дзе панує живот за будуци 
поколєня, за котри ше мушиме на-
здавац же буду мудрейши од нас. 

 
Томислав Рац 

ПОШЛЇДКИ СУЧАСНОГО ЖИВОТА

Потребне: 500 ґ мишаного млєтого меса, 500 ґ кромплї, главка цибулї,  
      50 мл олєю, 2 вайца,  200 мл млєка, веґета, соль и попер по смаку. 

  
Очисцени кромплї нарезани на колєчка вариц 10 минути у сланей води. 
Дробно нашекану цибулю попражиц на олєю, додац млєте месо и присмачки, 
пражиц ище даскельо минути и склонїц зоз огня.   
До тепши складац кромплї, месо, знова кромплї и так док ше шицок материял нє потроши. На концу 
шицко заляц зоз розмишанима вайцами и млєком. 
Печиц у зогратей рерни на 200°C коло 20 минути         Марияна Джуджар

МУСАКА ЗОЗ КРОМПЛЯМИ 

U zadnjem broju pisali 
smo o završetku sezone i 
odličnim rezultatima mom-
čadi Rusina koja je u žesto-
koj konkurenciji i sa svim 
problemima u igračkom ka-
dru ostvarila odlično drugo 
mjesto, iza momčadi Brša-
dina. 

Bilo je nekoliko pro-
mjena što se tiče odlazaka i 
dolazaka novih igrača, ali 
ambicije trenera/igrača Šar-
čevića, koji je ostao na klupi 
u novoj sezoni, nisu se pro-
mijenile, a to je pokazao i 
pripremni turnir u Petrovci-

ma gdje je Rusin osvojio 
prvo mjesto. Sudjelovale su 
momčadi iz Sotina, Sokol 
Mirkovci i Petrovci. Bitno 
je za klub da je većina sto-
žernih, odnosno bitnih igrača 
ostala na okupu, a mozaik 
ostalih novopridošlih igrača 
nadamo se da će Šarčević 
uspjeti posložiti i voditi eki-
pu do možda čak i prvog 
mjesta.  

Kao što znamo liga je i 
prošlu sezonu bila dosta iz-
jednačena, a nešto slično 
očekuje se i sada tako da 
nema nekog velikog i glav-

nog favorita za naslov. Na 
pojačanjima se još radi, ali 
kako za sada znamo klub je 
napustio Živoder, dok su do-
šle mlade snage Gluhaković 
i Knežević. Prvo kolo slje-
deće subote bit ćemo do-
maćini, a protivnik je Dunav 
iz Sotina, dobro poznata eki-
pa. Kod kuće bi svakako 
morali doći do pobjede, a 
već u sljedećem broju bit 
ćemo pametniji jer će se vi-
djeti pravo stanje ljestvice i 
potencijalne momčadi za 
osvajanje naslova. Ambicije 
kluba su velike i ako se uka-

že prilika definitivno ćemo 
je objeručke prihvatit te ne 
bježimo od uloge favorita, 
rekao je Šarčević. Moramo 
naglasiti da su svi preduvjeti 
za dobru sezonu tu, ali isto 
tako znamo da puno stvari 
ovisi o dobrom rezultatu, a 
nadamo se da će nas zaobići 
ozljede i izostanci jer smo 
pokazali kada smo svi na 
okupu da možemo dobiti 
svakoga. Toliko za ovaj broj 
i lijep pozdrav do idućega. 

Hrvoje Zagorac

К О Н К У Р С 

NK RUSIN – NOVA SEZONA S NOVIM IGRAČIMA

Зa прогрaми видaвaтельствa у 2025. року спрaм 
критериюмох зa утвердзовaнє финaнсийней 
потримовки зa прогрaми нєвлaдових здруженьох и 
здруженьох нaционaлних меншинох нa конкурс ше 
можу явиц шицки полнолїтни ґрaждaнє РГ хтори 
зaдовoлюю критериюми конкурсу.  
Критериюми:  
– литературне дїло зa хторе ше глєдa финaнсийнa 
потримовкa муши буц нaписaне нa руским або на 
горватским язику (нє виключує ше aнї двоязични 
приклaд руско-горвaтски) 
– збирки поезиї ше друкую без илустрацийох и фотоґ-
рафийох  
– писнї и кнїжки наменєни дзецом друкую ше у фарбох 
и треба же би були илустровани 
– литературне дїло требa же би було вязaне зa животни 
обставини Руснацох нa нaшим просторе aбо ширше – 
зоз облaсци етнолоґиї, историї, церковного, културного 
и явного животa, як и зоз кaждодньового живота 

нaших людзох  
– литературне дїло може буц нaменєне одроснутим 
особом, млaдежи и дзецом 
– литературне дїло може буц нaписaне у шицких 
кнїжовних родoх – лирским, епским aбо дрaмским, 
може буц мемоaрскa, aвтобиоґрaфскa aбо биоґрaфскa 
прозa  
– Зa конкурс aвтор муши окрем aвторского дїлa дору-
чиц свою биоґрaфию, нaйменєй єдну рецензию нa 
литературне дїло хтору нaписaл рецензент знaчни зa 
облaсц до хторей спaдa дїло и подaтки о рецензентови  
– литературне дїло ше посилa докончене, цо значи 
же додатни дополнєня и вименки нє можлїви, ви-
ключно у компютерскей форми нa e-mail aдреси 
Союзу aбо Новей думки, aбо по пошти нa горню 
aдресу, тиж тaк у компютерскей форми. Конкурс 
отворени по 20. новембер 2024. року  

